
UEBERT & BEBE ANGEL

Kitlinch vorsam aplo soglloch vell sevent sarlolean Uebert 
ani Bebe Angel Devache kurpechi Bori Khobor(Euaggelion) 
ani bhakitam sonvsarbhor porgottunk poileam modhlim ani 
fuddariponnache avaz zaleant. Tanche modhem, Spiritual 
Warfare, Intimacy, Prayer Banks, Supernatural Power of the 
Believer, adhi., hanche best-selling boroinnar tim asant. Ue-
bert ani Bebe Angel, him ontor-raxtriya panvddear, porixod-
heche uloupi ani vishvi fuddari mhunn tankam tanche drixt-
tikon, novi kolpona ani dhaddsa khatir khub man mell’la. 
Good News sobhechi (Spirit Embassy) sthapna kel’lean ani 
provadeachem podh samballun tannim Devachea kurpechi 
bori khobor (Euaggelion) ukti kelea. Oxem tanchi otme jikpa-
chi khor itsa sonvsarbhor lakanim lokamcher porinnam kela.

  Somar, Abril 1 TO DARAR MARTA!

Prokasnni 3:20 (KJV) 
Ho polle Hanv darachea umbrear 
asam ani darar martam; Mhozo tallo 
aikun konn Mhaka dar uktem kortit, 
tanchea ghorant Hanv bhitôr sortolom, 
tanchê borabôr jevtolom, ani tim Mho-
jê borabôr jevtolim.

He Povitr Pustokantle vollintlean sogl-
leamnim kaddun gheunk zai oso ek 
mukhel patt mhunnlear, Somi Jezu Krist 
igorjechea daracher MARNA; To tujea 
kallzachea daracher marta. 
 
Devachea prernnank Igorzmat aplim 
daram ugoddtoli kai na oxem hi voll 
sangna; ulo dor eka monxak asa. 
Zonn eklo, hech, aplea kallzachem 
dar ugoddttat. Sobhecho vangd-
di aslolean vo sobhent khoinchench 
podh samball’lolean, Devakodden 

sombondh dovorpachi khatri dina. Dekhun Devache Igorz-matek sarki 
zaunk ekuch vatt mhunnlear, hem vachpi dor-eklean sarko zaunk. Igorz 
mhunn’lear ek building nhoi hem monant dovor; Igorz mhunnlear tum 
ani hanv. 
 
Tujea kallzachem dar uktem kor. To darar marta!!

PROVADIPONNACHI GHOXNNA
Mhojea kallzantlim vhanvtat nazuk utram ani mhojea sorginchea 
Bapak thikann korunk tem uktem asam. Atam savn Tache kod-
den anik khol sombondh dovorpak hanv toiar asam. Halleluiah!

FUDDLO OBHEAS
Juanv 10:3

365 DIS BIBLE VACHPACHO CHALLENGE
Aichea disachem vachop: Fuddari 6-7

Mungllar, Abril 2  TACHER BHAVARTH DOVRAT ANI 
VISMITAM ZATAT TEM POLLEIAT!

Jakob 2:17 (AMPC) 
Bhavartha vixim oxench ghòddta: 
kornniô nant zalear, bhavarth mel’lo 
zata.

Ek khinn bhor kolpona korat, ek avoi 
vo bapui aplea bhurgeak boreantlem 
borem diunk aplea lagim ghoddtta ti-
tlem kortat, fokot to bhurgo bhikarea 
bhaxen aplea avoi-bapaiche lagim 
taka diunk kainch naslelea porim vagh-
ta. Durdoivan, hi poristhiti Devachea 
zaitea bhurgeam modhem disun ieta. 
Patixer koxe te jietat, zori-i rajki rogot 
tanchea rajxirantlean dhanvta. 
 
Tor polle, jednam tuka tuje progoti vo 
bholaike pasot, vo udharonnak tujea 
businessa pasot utor melltta tednam, 
khub mhotvachem mhunnlear, utor 
sangta tosli vagnnuk korunk. Oxem tum 

korina zalear, tuji poristithi toxich urtoli ani ek niraxi  monis tum zaunk 
pauta.  
 
Tumchi poristithi bodolpachi tankh utrant asa hem somzun gheiat ANI 
tache vangdda ieupi vagnnukecho ulo ollkhun gheiat ani rokddench 
vevharant ghalat. Tachea suracher nachat! Fatti soro naka vo vell 
vogddainaka. Bhavartan vaghun tumi dor disa milagreo onnbhovunk 
pavtoleat. 

PROVADIPONNACHI GHOXNNA
Hanv chinta toxem mhoje sovem zaum porian hanv bhavarth 
dovortolom, oxem Jezuchea nanvan hanv bhakit kortam! Hal-
leluiah.

FUDDLO OBHEAS
2 Korintkarank 8:7

365 DIS BIBLE VACHPACHO CHALLENGE
Aichea disachem vachop:  Fuddari 8-9

      Budhvar, Abril 3    KURPECHI CHAL

2 Timotak 2:1 (KJV) 
Dekhun tum, puta mhojea, Jezu Krista 
sovem mellta tê doiallaientli ghottai 
ghe.

Ek gozal zaitea Kristanvank somzona 
ki hea sonvsarant tanchea ani heram 
modhem kurpek lagon ontor asa; mho-
ime pasot ani ut’tom jivita  pasot kur-
pa tumka kuxin kaddtta. Tumi urloleam 
poros poile(Pioneers), record- breakers 
ani addkolli moddpi zatat! Hea sonvsa-
rant oxem kainch na, magir tem vhod-
dlem nanv zaum vo sompot’thi/dhon 
vo soglleant boreo vollkeo vo som-
bondh, jem Somi Jezu Kristache kurpen 
tumkam melloilam  ani tache kodden 
sor korum ieta. 
 
Aichea Bible-ache vollint sanglolea 
pormonnem Devache kurpent bollixtt 

zavop mhunnlear  Tache kurpen puraiponnan cholop, mhunnghe, tum-
kam ek champion korta ti hich kurpa ani tumchich takot nhoi- hachi 
purai somzonni asop. Tum Abraham-achem bim, tor udhorgoti pasot 
zai ti kurpa tujeant kam korta. Ti kurpa tumkam khub mukhar dovorta 
ani dor eka mollar ies melloupa khatir tumkam toiar korta. He kurpecho 
faido gheiat!

PROVADIPONNACHI GHOXNNA
Sopurnnai ani xrextt-tai mhojea jivitant ghoddon ielea, zoxem 
hanv vaddtte kurpen bollan pavl martam. Jezuchea nanvan! 
Amen.

FUDDLO OBHEAS
2 Korintkarank 6:1

365 DIS BIBLE VACHPACHO CHALLENGE
Aichea disachem vachop:  Fuddari 10-12

Brestar, Abril 4 TUMCHE KODDEN MHOJEM 
UTOR ASAM

Utpoti 26:12(KJV) 
Uprant Izakan tea desant vomplem 
ani taka teach vorsa xemborpôtt pik 
mell’lli; ani Sorvesporan taka axirvad 
dilo.

Atam fokot voile vollik toddo sondorbh 
diupa khatir, Izakan vomplelea vellar 
desant vhoddlo dukoll poddlo. Tox-
ench zaitim vorsam dukoll poddlolo 
ani jivem urop sompem naslem. Atam, 
kolpona korat, Izakak Dev koso sangta 
ki hea sogllea modhem apunn taka 
axirvad ditolo. Paus poddlo na. ha-
vaman-acho odhmasa (weather fore-
cast) thaun orthvevostha(economy) 
meren sogllem itlem udhas distalem, 
tori punn Izakan Devan sanglolea por-
monnnem, proxn korinastanam kelem. 
Her soglle sokla poddlole tednam, Iza-
kak ekak xembor meulem, hem ojap 

kai? Na! Devacher visvas dovorlear oxench zata. 
 
Hea vellar konn tori hem vachun fuddem osombhov dispi disa khatir 
svotak toiar korta. Aik, tumche kodden sopurnn bholaike pasot, sopurnn 
arthik vevosthe pasot, sopurnn famil ani her sogllea pasot tumche lagim 
Devachem utor asam. Desant khoinchi-i negative khobor asum, Deva-
chea utracher ubho rau, ani xempor- pottinim axirvadha poros chodd 
tumkam onnbhovunk melltolem. 

PROVADIPONNACHI GHOXNNA
Aiz hanv kosloch proxn vicharinastanam, sogllea vostumnim, 
Devachea utracher visvas dovortam ani tachea utracher ubho 
rautam. Mhojea ies-a khatir tujea moladik ani khatrechea 
bhasavnneam pasot tuka argham ditam Dhonia! Amen. 

FUDDLO OBHEAS
Mhunn’nneo 10:22

365 DIS BIBLE VACHPACHO CHALLENGE
Aichea disachem vachop:  Fuddari 13-15

 Sukrar, Abril 5  TUMKAM VINCHUN              
KADDLEANT

Efezkarank 1:4(KJV) 
Sonvsar rochchê adim Tannem Krista 
sovem amkam maiêmogan vinchun 
kaddlim: povitr ani patka-mekllim 
Tachê mukhar asun,

Kitlo ojapvont Bapui amkam asa! Ek kh-
inna vichar kor. Itlo khol mog ki Tannem 
sonvsarachi buniadh ghalche adhim 
amkam vinchun kaddleant. Amchea 
Devak ami salvar zal’lim zai aslim, monx-
ak rochlea uprant vo moniskull poddlea 
uprant nhoi, punn ‘‘sonvsarachi buniadh 
ghalche adhim.’’ Bhavam-bhoinnino, 
ek khol toripunn ukto oslea ghuttachea 
samkar ami ubhim asav. Sonvsarachi 
sthapnnuk zaunche poilim, monis-kulll 
apleak Deva mukhar sanddloli oxi ha-
jir korta. Tori, salvosanvachi ievzonn ani 
tacheo barik-sarik gozali adlea sasnnak 
thaun manddloleo asat. Devak fokot 
zai aslelem ki to aplea mogall rochnne 

pasun ked- nanch vegllo zauncho nhoi.  
 
Bhavam-bhoinnino, voir dil’le vollik lagon tumi povitr ani Bapa mukhar 
guneanv naslolim. Tannem tumchea patkanchi zapsaldarki ghetli, ani ho 
zaun asa xubhvortomanacho sondex, euaggelion, itlo boro ki sot manunk 
kotthin zata toslo GoodNews zacho ami prochar kortanv. Halleluiah! 
 
Kainch dubhav na, To promannik, guneav naslolim oslea utramnim am-
kam ulo marta; mhunnghe, amcher patkacho arop ieunk xokonam, 
karonn ami fokot Devak manovlolim nhoi, punn Jezu Kristachea ekvottant 
Devachem promannikponnui zaleant. Tumkam vinchun kaddleant. Hem 
zannam zaun, tokli unch dovrun aiz bhair sor!

PROVADIPONNACHI GHOXNNA
Hanv aiz vo khoincheai disa fail zaina, karann mhaka vinchun 
kaddla. Aiz hanv jem kitem kortam tacho Jezuchea nanvan 
faideacho porinnam zatolo. Amen.

FUDDLO OBHEAS
2 Korintkarank 5:21

365 DIS BIBLE VACHPACHO CHALLENGE
Aichea disachem vachop:  Fuddari 16 -18

 Sonvar, Abril 6 BREACH 

Mhonn’nneo 15:14(KJV) 
Bhuzvonn diupi jib ek jivitachem zadd; 
padd kortub korpi jib kallzam topta.

Aiche vollint ‘breach’ hem utor Hebrew 
bhaxent ‘sheber.’ Tacho orth kitem-i 
moddop, foddop vo chidd’ddun ud-
dovop. Atam ‘breach’ hea utrachea 
zagear he voir dil’le dusre orth vapur-
le zalear, vaitt ulovop ho soglleant 
vhoddlo dusman zaunk xokta. Atan-
chea atam tumchem vo tumchea 
mogacheanchem jivit chidd’ddun vo 
moddun uddounk xokta. Tumchea vat-
tarant ‘breach’ zala zalear tacho orth 
tea vattarant atanch dusman bhitor 
sorla ani apoinaslolo soiro konnakuch 
avoddna. 
 
Ami jea Devachea rajeant asanv, tem 
utranchem raj. Ami utramnim jietat, 

choltat ani raj kortat. Tumi jem kitem uloitat tacher dhorlam. Sarkem tem 
uloilear, tujem jivit sarkem zatolem. Negative uloilear, tujem jivit-ui neg-
ative zatelem. Utpoti-chea pustokant Devak Sobd oxem mhunnlam. 
‘’Sanjechem xitoll varem martana, Sorvespor Dev bagent bhonvtalo 
tedna, tannim Tacho tallo aikolo’’(Utpoti 3:8). Avaz vo tallo utram bo-
gor kainch nhoi. Hem somzotoch, tumi kednanch polkim ani vaitt utram 
ulounchim nant. Tumi utram favo te bhaxen vapurtolim. Tumi fokot axir-
vadachim utram, jivit diupi utram ani niroghi utram uloitolim. 
 
Aizuch survat kor!

PROVADIPONNACHI GHOXNNA
Mhojea jibechea bollan hanv mhojea jivitant, mhojea kuttum-
bant, mhojea somazant, mhojea raxttrant ani sonvsarantlea 
raxttrank fokot soglleant borem bhakit kortam. Boll ani jivit mho-
jem, Jezuchea nanvan!

FUDDLO OBHEAS
Mhunn’nneo 18:21

365 DIS BIBLE VACHPACHO CHALLENGE
Aichea disachem vachop:  Fuddari 19 - 21

 Aitar, Abril 7   HANV SOPURNN!

Matev 5:48(KJV) 
Mhonnttôch, zoso tumcho sorgincho 
Bap sopurnn, toxinch tumi-i sopurnn 
zaiat.

‘’Konnuch sopurnn nhoi!’’ 
 
Jivitant kitle pautti him utram tumi ai-
koleant? Tumi mhoje sarke aslear, mezunk 
zaina title pautt astolem. Khella moidana 
savn board room-ant ani machier porian 
hi fott ghottsannen sthapit zalea. ‘’Hanv 
sopurnn,’’ him utram uloupachem dhad-
dos tunvem kelear, lok tuka gorvixtt mhun-
nunk xoktat. Hem chukichem! 
 
Aichea vixoi-achea vollint Bible mhunnt-
ta, ‘’zoso tumcho sorgincho Bap sopurnn, 
toxinch tumi-i sopurnn zaiat.’’ ‘’sopurnn’’ 
hem Grik utor teleios, hea utravhelean 
ailam, tacho orth zannvaien purai vad-
dlolo(mature), nirdosh, dagh naslolo, ka-
inch unnem naslolo, ek purnntai. Tacho 

sondorbh mhunnlear Devachea kallzan aplem kalliz mezop ani hem zata 
utram vorvim. Hacho orth, tumi jem kitem kortat, tem Devak zai toxench kor-
tat; tumchem kalliz tumi Deva sarkem zaunk ditat. Tumi Deva bhaxen vichar 
kortat, mog kortat ani bhogxitat karonn tumche kodden Tachem kalliz asam. 
 
Bhavam-bhoinnino, ami jem korunk xokonant, tem Dev amkam kednanch 
korunk sangcho naslo. He prithumecher to sopurnnai amche lagim magta 
zalear, hacho orth tem amche lagim zata. 
 
Atam savn tumi kortat tea sogllea vostumnim, Jezuchea nanvan sopurnn 
zaiat!

PROVADIPONNACHI GHOXNNA
Mhojim utram, vichar ani kornneo aichean sopurnn! Aiz hanv 
sporxh kortam tea sogllea gozalimnim Jezuchea nanvan xrextt-
tai uloitam! Amen.  

FUDDLO OBHEAS
Koloskarank 1:22

365 DIS BIBLE VACHPACHO CHALLENGE
Aichea disachem vachop: Ruthachem pustok

  Somar, Abril 8 POLLEIAT HANV NOVO!

2 Korintkarank 5:17(KJV) 
Mhonnttôch, konn-ui Kristachea ekvot-
tant asat tôr, tim êk novi rochnna; 
pornnem tem gelem, atam sogllench 
novem!

Zaitea Kristanvank ho bodol sorgar vo 
khoim tori otmeachea xetrant(realm) 
zatolo oxem dista. Punn oxem adhim 
fuddench ghoddlolem asam! Somi Jezu 
Krist deivik jivit, amkam Devache put 
korpi jivit, diunk ielo. Tor polle, novean 
zolmant ievop mhunnghe dhon jiv vo 
soimbh asat oxem nhoi; tumkam fokot 
ekuch asam, ani tem zaun asam Deva 
bhaxechem(God-kind) jivit, deivik jivit. 
 
Atam, ‘’Novi rochnna’’ hem vakya 
polleitat; zachi ozun vollokh na, oslem 
kitem tori hem vakya suchoita. Tem 
novem vo vichitr legit zaunk xokta. Tum 

ani hanv ek novi zat, poilim kednanch asunk na osli rochnna; ek novea 
prokaracho monis! Jednam tumkam hem kolltelem ani somzotolem ki 
tumche kodden  asam tem jivit deivik ani monxachea sobhavacho 
mixronn nhoi, tednam tumi tumchem jivit sarkea-sarkem jiepachea son-
gorxa(struggle) pasun bondh zatole, ani Devachi khuxi tumchea jivita 
khatir mhoimen ani visovachea monan sakarunk pavtolet. Aichean, 
Kristachea monacho sobhav ghe; hea noveponnan chol. Tumcheant 
novem jivit, novem jivit tumche company-nt vo business-ant, tumchea 
bhurgeank vo tumcher porinnam zaupi khoincheai gozalik.

PROVADIPONNACHI GHOXNNA
Polle, hanv ek novo monis! Mhojea bhonvtonnchea sogllea 
negative poristhitink haroupachi tankh mhaka asa, ani hea vel-
lar oxem ghoddtta mhunn hanv zahir kortam. 

FUDDLO OBHEAS
2 Korintkarank 5:17

365 DIS BIBLE VACHPACHO CHALLENGE
Aichea disachem vachop: 1 Samuel 1-3

  Mungllar, Abril 9   HANV EK NAGRIK

Filipkarank 3:20 (NLT) 
Punn amcho khaxa dês sorgar asa; ani 
sorgar thaunuch amchea Soddvon-
narak, Somia Jezu Kristak, ami axeun 
ravtanv.

Tumkam khobor asa sorg ho her kho-
incheai desa sarko ek des, ani taka ek 
sorkar asa ani tache bhitor nagrik asat? 
Atam khoincheai desa bhaxen, tache 
ximentlean proves mellpache marg 
asat, te mhunllear nagrikponn(citi-
zenship) vo visa vorvim. Hem naslear 
proves mellona. Sorga kodden-ui tox-
ench. 
 
Sorg zaun asa sorginchea rochn-
na khatir, zankam dhortorech-
er sorginchem jivit asam. Zannim 
aplem sogllench jivit Somiak dilam. 
Sorginchem jivit nastanam konnakuch 

sorgar vochunk mellnam. Proves mellche poilim hem tumche lagim 
asunk zai. Ugddas dovor tum prithumecho nhoi, tum sorgincho. Him 
tumchea monachi stithi ani jinnechi pod’dhot zaum. Dor ek pautt, 
‘’Hanv sorgincho nagrik,’’ oxem zahir korat. Hench Jezu Kristachem 
xubhvortoman; To tumkam nagrik korunk ani soglleant borea desant, 
sorgant, proves diunk ielo!

PROVADIPONNACHI GHOXNNA
Hea atanchea sonvsarantlea broxttacher ani broxttacharac-
hea probhavank hanv adhin na. Hanv sorgincho nagrik, ani tea 
pasot mhoji dor ek oddchonn, Jezuchea nanvan suttavi zata. 
Amen!

FUDDLO OBHEAS
Hebrevank 12:22

365 DIS BIBLE VACHPACHO CHALLENGE
Aichea disachem vachop: 1 Samuel 4-8

   Budhvar, Abril 10 NIVODD KOROP

Dusri Somurt 30:19 (KSV) 
Aiz, sorgak ani sonvsarak tumchê 
virudh govai diunk hanv ulo kortam: 
jivit vô moronn, axirvad vô xirap tum-
chê mukhar hanv ghaltam. Tôr jivit vin-
chun kaddat ani oxem tumi ani tumchi 
sonsôt  Sorvespora tumchea Devachea 
mogan, Tacheô adnia pallun ani Tak-
ach chikttun jietoleat.

Dev eka gentleman-a sarkho. To itlo 
doiall ani kurpevont ani Tachea mogak 
xim na. Taka fokot zai aplea bhurgeank 
borem tem  mellonk ani tannim ek ut’tom 
jivit jieunk. 
 
Atam aichea vollicher vichar korat. De-
vak zai aslem zalear, ami dor eklo ek 
‘zombie’ vo bavlea-sarkim, zhoim fokot 
dori voddun Dev amkam apleak pallunk 
laitolo ani dusri vatt amkam na zaun De-
vak pallchench poddtelem aslem. Dub-

h a v a v i n n , oxem korunk Taka podvi asa. To khorench, Sor-
vxoktiman Dev! Tache bodlak, to aplea mogan amkam  zai tem vinchun 
kaddpachi tankh dita. Devacho mog korunk vo na korunk oxem konnem-i 
vinchun kaddunk zata. Tumi Tachi seva korpak vo svotachi seva korpak 
vinchun kaddum ieta. Nivodd tumchich. Tannem hem tuka ek dennem 
mhunn dilam, tor xanneponnan sarkem tem vinchun kadd. 
 
Ugddas korat Romkarank 11:29 ‘’Dev Aplem mon kodinch bodôlna: dil’lim 
dennim To fattim ghena, zankam apoileant tanchem apovnnem To pat-
tim kaddina.’’ Hem aichea amchea mukhel vixoi-ak soroll adhar dita. To 
tumkam soglleant borem tem vinchun kaddunk zai titli soglli zannkari dita. 
To tumkam sangta soglleant borem tem vinchun kadd, punn tem korunk 
tumkam kednanch zobordosti korina. 
 
Aiz sarko nivodd kor.

PROVADIPONNACHI GHOXNNA
Aiz hanvem kel’li dor ek nivodd Jezuchea nanvan mhojea jivita 
khatir Devachea sopurnn ievzonne kodden ekvott’tta! Amen

FUDDLO OBHEAS
Joshua 24:15

365 DIS BIBLE VACHPACHO CHALLENGE
Aichea disachem vachop: 1 Samuel 9-12

     Brestar, Abril 11 HANV DEVAK ANONDH            
DITAM!

Ezekiel 36:27 (KJV) 
Hanv Mhozo Atmo tumchê bhitôr gha-
ltolom ani tumi Mhojea kaideanchea 
margar cholo-xem kortolom; ani tumi 
Mhoje nirnnoi manun vollkhun ghe-
to-leat ani samballtoleat.

Mhojea itlea vorsanche sevent mhaka 
mell’lole zaite kristanv Devak khuxal 
korunk khor proiotn kortat. Te roddtole 
ani khub proitn korun kainch faido zalo 
na oso davo kortole. Atam Taka khoxi 
korpacho iotn korcho poddcho na, ani 
toxem korpachi tankh tumche bhitor 
poilinch asa ani fokot toslea monan 
cholunk zai, oxem sanglear kitem? 
 
Tumi he vollik bariksannen pollelear, 
tantun spoxtponnan sanglam ‘’… 
Hanv mhozo otmo tumche bhitor 
ghaltolom, ani mhojea kaideanchea 
margar CHOLOXEM kortolom…’’ Hem 

pollelam tunvem? Tuje bhitor aslolea Povitr Atmeak lagon tum proman-
nik zala. Tumi poilinch ‘by default’ Devak khuxal kortat. Taka tumche 
kodden ‘ok’ zaunk upas korunk poddcho na; hem bhitorlean apxench 
ghoddtta! Hea ginean-an uzvaddit zaun, kednanch sarkem jivit jieunk 
songhorsh korinaka. Sarkem jivit jieunk Devachea novea sobhavan tumi 
zolmoleant. Hem promannikponnacho porinnam. Borim kamam korpa-
chi tankh fokot promannik atmea koddlean vhanvunk xokta. 
 
Srextt zaunk tumche bhitor Devacho sobhav asa, hachi zannvikaien aiz 
bhair sorat!

PROVADIPONNACHI GHOXNNA
Mhojeant aslolea Devachea promannikponnak lagon aicho dis 
folladik mhunn bhakit kortam. Rajeache udhorgoti pasot, sogl-
lem jem hanv kortam tem sopurnn. Halleluiah!

FUDDLO OBHEAS
Romkarank 5:17

365 DIS BIBLE VACHPACHO CHALLENGE
Aichea disachem vachop: 1 Samuel 13-14

 Sukrar, Abril 12 PURNN ANONDH

Juanv 15:11(KJV) 
Mhoji khuxalkai tumchê sovem aschê 
khatir ani tumchi khuxalkai purnn 
zaunchê pasot Hanvem tumkam heô 
vostu sangleat.

‘’Dukhoilolo lok, lokank dukhoita,’’ oxi ek 
samanya mhunn’nni asa. Hache dusre 
vattenchi-i gozal sot asa. Khuxal lok, lo-
kank khuxalborit kortat! Anondh mhunn-
lear tumchea jivita khatir Devachi pori-
purnn itsa. Tannem tuka anondh dila zo 
tujea bhovtonnchea ghoddnneamcher 
adharlolo na. Tumchea otmeantlean 
vhanvpi ani tumchea bhonvtonnchea 
soglleancher ghansun vochpi, oslo 
anondh. 
 
Atam, aichea vollicher chotrai korat. 
‘’… tumchi khuxalkai purnn zaum-
che pasot.’’ Hacho oso orth zata ki ek 
anondh asa zo purnn na. Tumche bhitor 

ek torecho anondh asunk xokta, punn to voir dil’le vollint vornnon kela 
toslo nhoi. Ek dukhachi gozal mhunnlear kaim Kristanv sogllo vell udhas 
astat, karonn anondhacho samko dakttulo bhag tanche bhitor kam kor-
ta. Aiz tim khuxalkaien bhorleant zalear, faleam roddon nhoi(river) kortat. 
Tumcho anondh sogllea vellar purnntaien ascho mhunn Devachem utor 
tumkam dilam! 
 
Jednam jivit kotthin zata, tednam svotak churchurche poros zahir korat, 
‘’Hanv guspagondollant ani niraxiponnant poddonk nakartam! Mhaka 
purnn sontos melltta ani zoita uprant zoit melltta. Vorto to mhoje bhitor 
rauta! Tacho sontos mhojem boll ani hanv Jezuchea nanvan voibhovan 
zoitivont zatam.’’

PROVADIPONNACHI GHOXNNA
Mhojem jivit sontos vistarta! Aiz mhaka mellpi dor eklo Somia 
sovem purnn sontos bhogtolo, oxem hanv bhakit kortam! Hal-
leluiah!

FUDDLO OBHEAS
Romkarank 14:17

365 DIS BIBLE VACHPACHO CHALLENGE
Aichea disachem vachop: 1 Samuel 15-17

    Sonvar, Abril 13  MHAKA TOXEM DISTA!

Filipkarank 4:8 
Xekim, bhavam-bhoinnimnô, borea 
ani man favo aslolea gunnancher 
tumcho iklo dovrat: jem kitem khorem 
ani vortem, jem kitem nitin sarkem ani 
guneanva-mekllem, jea kiteachi ami 
opurbai ani tokhnnai kortanv, tumchea 
monant gholloiat. .

Vicharank podvi asta, ani te khoreleo 
vostu nirmann kortat. Tum zoso chinta, 
toso tum zata; itlem sadhem hem. Hak-
ach lagon Devachem utor tumchea 
vichar jinne vixim itlem uloita. Vichar 
tumchea jivitacho marg tharaitat. Voir 
dil’lea vollint Devan amkam fokot chu-
kichea vicharam vixim amchea kall-
zachi rakhonn korpak sanglolem na, 
punn Tannem amkam khoinchea vich-
arank porvangi dium ieta tem spoxtt 
korun  sanglam. 

 
Jem khorem nhoi, vo promannik nhoi, vo xud’dh nhoi vo borea report- 
achem nhoi, oxem kitem tori aikotat, tori hem aplea monant  dovor-
tat je meren tem tanchea jivitacher odhikar gheta ani tankam niraxi-
ponnant pavoita. Kaim zann boroch kall, kallzant rag dovrun astat, ani 
hem sogllem fokot anikui negative ostitv nirmann korta. Tujea otmeak 
luksonn zata oslea khoincheai gozalicher chintop korchem nhoi. Bogor 
Devachea utra pormonnem monant favo tem chitr toiar korpachi sun-
voim korat. Oxem chintat! 

PROVADIPONNACHI GHOXNNA
Fokot khorem, manachem, nitichem, nirmoll, opurbaiechem, 
kirtivont, gunnest ani srextt, oslea gozalincher hanv vichar kor-
tam. Tacho porinnam zatolo mhoji udhargot, Jezuchea nanvan. 
Halleuiah!

FUDDLO OBHEAS
Joshua 1:8

365 DIS BIBLE VACHPACHO CHALLENGE
Aichea disachem vachop: 1 Samuel 18-20, Stotram 11, 59

  Aitar, Abril 14 KHORE TRANSFORMERS 

Romkarank 12:2 
Hea atanchea sonvsarachea nemam 
pormannem tumi cholum nakat; punn, 
zoxem Devan tumchea monachi 
novsornni kelea, toxench tumchea jivi-
tachi chal-ui sarki novi zaum-di. Oxem 
Devachi khuxi konn ti, kitem borem, 
kitem Taka man’ta, ani kitem sopurnn 
tem tumi vollkhunk pavtoleat

Novem voros suru zauchea vellar loka-
mchi vagnnuk kednam pollelea? Sogl-
lem novean survat korpachem. Ghor 
bodlop, bhes bodlop, kopdde bod-
lop, ghaddio bodlop hanche vixim te 
nirnnoi ghetat ani hem list kobar zaina. 
‘Ek novem pan zavop’ hea monan te 
oxem kortat. Aplem rup bodlun, bhitor-
lean sodankal urtolo bodlav ghoddon 
ietolo oxem tankam dista. Koslem fot-
tingponn! 

 
Kristanvanchea ak’kho vo purai rupantorachi(transformation) gozal ie-
lea tednam Bible spoxtt asa. Bible mhunntta, monachi novsornni kor, 
sadhem! Aiz tumi je asat tem tumchea monachea stithicho porinnam. 
Mhunn’nneo 23:7 amkam hacher uzvadd ghalta, ’’zoxem monis kallz-
ant chinta tosoch to…’’ Tumi svotak je bhaxen polletat titlech  zaunk 
xoktat. Tumchem vozon unnem zalem vo atam chodd bore suit ghaltat 
mhunn tumchem rupantor zaina, na! Dev korta tench khorem rupan-
tor. Bhitorlean savn bhair suru zata. Utrant rav ani khoro transformer 
zaupacher kam kor. 

PROVADIPONNACHI GHOXNNA
Mhojea jivitant purai rupantorachi survat hanv uloitam. Zoxem 
hanv Somia kodden natem zoddtam, toxem mhojem mon Je-
zuchea nanvan dispottem novem zatolem! Amen.

FUDDLO OBHEAS
Filipkarank 4:8

365 DIS BIBLE VACHPACHO CHALLENGE
Aichea disachem vachop: 1 Samuel 21-24

   Somar, Abril 15  HANV ODHIKARANT ASAM

Koloskarank 1:12-13(KJV) 
Bapak dhin’vasat anondan! Tannem 
tumkam bhoktam vangdda uz-
vadda-daiz favo kelam. Kallokhachê 
razvôttkentli Tannench amkam suttka 
dili, Aplea mogachea Putachea ra-
jeant amkam bhitôr kaddlim.

Hi voir boroiloli xastrantli voll fattlea 
kallant asa. Thoimsor mhunllam ki Devan 
amkam kallokantlea podve thaun sod-
doileant, To oxem korpachoch asa oxem 
nhoi, vo aitara igorjent pautoch To oxem 
kortolo oxem-i nhoi – Tannem oxem poil-
inch kelem. Soitan ho ek harlolo dusman! 
To atmhot’thea korpache vichar, begin 
moronn ieupache vichar, durboll korpi 
duensache vichar, adhi monant ghalunk 
proitn korta. Magir hea bhirantentlean vo 
‘’akromonnantlean’’, ‘’suttka’’ sodhpi ig-
orjentlean igorjent dhanvpi Kristanv mell-
tat. Tor, voir dil’le Povitr pustokantle volli 

pormonnemm, tuji nidh soitanacher ibaddi naka. Taka khobor asa apunn 
harla ani taka koslich podvi na punn lokanchea nennarponnacher ani bhi-
ranticher to xikar korta. Tumchem jivit Kristak dilear toddinch minttam za-
leanv zalear pasun, tumi tache poros unch asat. 
 
Somi Jezu Mark16:17 mhunntta ‘’….mhojea nanvan devchar kaddtelim.’’ 
To tuje vixim uloita! Tannem tuka soitanak bhair kaddpachi podvi dilea, itli 
unni podvi nhoi ki dor eka satolleant deliverance service-achea vellar soita-
nak tumcheantlean bhair kaddcho poddtta. Soitanak sondhi dium nakat. 
To tumchea bhonvtonnim khoincheai suvater prokott zaupacho proitn kor-
ta zalear, tumchea odhikara khala taka dovrunk zata hem zannam zaiat.

PROVADIPONNACHI GHOXNNA
Soitan harla ani sodanch harlolo urtolo. Devacho Atmo mhoje 
bhitor asa, mhojea utram modhem napass hem utor aschem 
ha, Jezuchea nanvan! Amen. 

FUDDLO OBHEAS
1 Juanv 4:4

365 DIS BIBLE VACHPACHO CHALLENGE
Aichea disachem vachop: Stotram 7, 27, 31,34, 52

Mungllar, Abril 16 DEVACHO SONTOS

Juanv 16:23-24 (KJV) 
To dis ietolo Tednam, tumi Mhaka kãi 
vicharche nant. Mhojea nanvan Bapa 
lagim tumi kitem-i magxat zalear, To 
tumkam ditolo. Ozun porian tumi Mho-
jê nanvim kitench magunk na. Magat 
ani tumkam melltolem, ani oso tumcho 
anond purnn zatolo

Amchea magnneank zap diunchi 
ievzonn nasli zalear, Dev amkam ked-
nanch magnnem korunk sangcho nas-
lo. Tannem khasa mhunnlem, ‘’…mho-
jea nanvan Bapa lagim tumi kitem-i 
magxat zalear…’’ karann zap diupachi 
Tachi ievzonn asli. Povitr Atmeache xok-
ten, hea sonvsarant bodol ghoddun 
haddpachi vatt mhunnlear magnnem, 
hem somzun gheiat. Bhavam-bhoinni-
no, tumi magnnem kortanam nischint 
porinnamachi axa korum ieta. 

 
Tumi folladik ani sufoll zal’le polleun Devak sontos melltta. Aichea so-
murtint To mhunntta ‘’…magat ani tumkam melltelem, ani oso tumcho 
anondh purnn zatolo.’’ Hem pollelam? Taka zai tumchem jivit khux-
alkaien bhorlolem! Kaim zannank hem khobor na, dekhun tannim mag-
nnem korun kitem-i mell’lem na zalear te rokddech toktat ani magnnem 
korpachem samkem bondh kortat. Fokot itlench tumkam khobor aslem 
zalear ki Devachi mhoima zobab mell’lolea magnneant dison ieta! Bha-
varth dovorpacho dhaddos korat, ani magnnem kortoch zobabachi 
vatt polleiat!

PROVADIPONNACHI GHOXNNA
Mhojea magnneak zap diunk Somiak khuxalkai melltta. Tor aiz, 
hanv zahir kortam ki mhojea magnneant uloilolem dor ek utor 
Jezuchea nanvan sakar zata! Amen.

FUDDLO OBHEAS
1Pedru 3:12

365 DIS BIBLE VACHPACHO CHALLENGE
Aichea disachem vachop: Stotram 56, 120, 140-142

      Budhvar, Abril 17 MHOJE LAGIM ASAM;          
HANV DITAM

Efezkarank 3:20(KJV) 
Aplê podven amchê bhitôr. Zo 
Aplem kam’ korit asa, amchean ma-
gunk-prarthunk zata, vô ami kolpunk 
xoktanv, tachê poros ogllem korunk 
Zaka podvi xokti asa

Tumche bhitor Devachi osadharonn 
tankh asa, hem tumkam khobor asa? 
Fuddem vochche poilim, konnem tori 
hea proxnacher gombhirtaien vichar 
korchi goroz asa. Choddxe Devache 
moladik lok tras sonstat kiteak te 
khorench hem manun ghenant. Aik, 
jednam tumkam Povitr Atmo mell’lo 
tednam ti xokti tumche bhitor kam ko-
runk lagli. Ti tumchea xiramnim vhanvta, 
ti tumchea addamnim asa, tumchea 
muscle-ant, tumchea soglleant, halle-
luiah!  
 
Atam hem polleiat. Matev 10:8, Somi 

Jezun mhunnlem, ‘’Vaittakarank borim korat, mel’leank jivont korat, kod-
dkarank nitoll korat, devchar kaddat. Tumi funkott ghetlam, funkea diat.’’ 
 
Atam sang mhaka, mhojea bhava, mhoje bhoinni, tuje lagim podvi nasli 
zalear, tuka kiteak sanglam, Devache podvechi goroz asa oslem kitem 
tori korpak? Him sogllim kamam korunk, podvecho vapor korunk tuka san-
glam, karonn TUJE LAGIM ASA TI; dekun, tumi diunk xoktat! Devak mho-
ima! 
 
Mukhavelem pavl mar ani tuje kodden jem asam tem vapur.

PROVADIPONNACHI GHOXNNA
Devachi podvi mhoje vorvim prokott zata. He podven hanv itlo 
bhorlam; Hanv duentik boro kortolom, koddkarank nitoll korto-
lom, mel’leank jivont kortolom, devchar kaddtolom ani Jezu-
chea nanvan odhbhut kamam kortolom.Amen!
 
FUDDLO OBHEAS
Dhorm-dutancho itihas 3:6

365 DIS BIBLE VACHPACHO CHALLENGE
Aichea disachem vachop: 1 Samuel 25-27

Brestar, Abril 18   MONXASOIMBH GHELEM!

Galasiekarank 5:16(KJV) 
Sangtam tem hem: Povitr Atmeachê 
sfurti pormannem cholat ani patki so-
imbacheô khuxiô pallunk tumi pav-
chim nant.

Jednam Bible tumchea monxa-so-
imba vixim uloita, tednam tumkam 
korpak itsa aslelea vostum vixim, tum-
che sabud’dhi(senses) vixim ani tum-
chi ruch hanche vixim uloita. Hanvem 
pollelam ani aikolam zaite zann aplea 
monxa-soimbak khursar marunk mag-
nnem kortat. Tosli prarthonam chuki-
chim. Tumchem monxasoimbh Deva-
chea utrache vatten cholunk tumkam 
koxttovunk naka; fokot tumchim chint-
nam Kristachea utramnim bhorat. 
Povitr Atmeache sfurti pormonnem, 
Devachea ekvottan tumi cholot rau-
lear monxa-soimbha ani tachea khux-

eancher tumi zoit vortele. 
 
Jednam Somi Jezu tumche kuddicho dhoni, tednam Paulu Romkarank 
12:1 spoxtt kelam toxem, tumchi kudd povitr ani Devak manta tosli ek jivi 
boli koxi Taka somorponn kortole, karonn tumchi kudd Tachi kudd. Tumi 
je kuddint rautat ti Devachi sompot’thi. Tumi bhitor biraddak ani rakhon-
ndar mhunn rautat; Deva khatir tumi tachi zotnai ghetat. Tor, Kristache 
mon gheiat, toxem tumchea monxa-soimbacho tumi dhoni zatole ani 
kuddichea kortubank moronn haddtele.

PROVADIPONNACHI GHOXNNA
Atmeachea sfurti pormonnem choltanam, mhojem mon sogl-
lench Devachea utrak somorpilam. Patki soimbachea vondo-
vnneam add hanv kednanch songorxh korcho nam, Jezuchea 
nanvan! Amen.

FUDDLO OBHEAS
Romkarank 8:5

365 DIS BIBLE VACHPACHO CHALLENGE
Aichea disachem vachop: Stotram 17, 35, 54, 63

  Sukrar, Abril 19 UTOR MHOJI SUNVOI

2 Timotak 2:15(KJV) 
Aplea kama pasot apnnak loz bhògc-
hi poddona, punn sotachi seva favo tê 
porim korta toslea vavraddia bhaxen, 
Devak manovlolo monis zaunk zata ti-
tle proitn kôr.

Ek upeogak poddpi Kristanv zaunk, 
tumi Devachea utracho obheas korop, 
somzun ghevop ani tache pormonnem 
cholop hem bhov mhotvachem. Aic-
hea vollintlean oxem dista ki dor eka 
Kristanvak utor viskuttaun herank koxem 
vanttop tem kollonk zai. Povitr Sobhent 
ek oddchonn mhunnlear, oxe monis 
asat, je ek pasun service chukounche 
nant, xikoilam titlem-i boroun ghetole, 
volleo underline kortole ani atanch jem 
aikolam vo boroilam tacho kednanch 
obheas korche nant.  
 
Utracho obheas korunk zai. Tumchea 

ghorant Bible vachat ani tumchea bhurgeankui vachun dakhoiat. Kaim 
lok fokot aitara igorjent aple Bible ugoddtat. Hanga problem mhunn-
lear tumi otmik vatten upaxim poddtat. Tumche vatten ieupi khoincheai 
avhanak fuddo korunk tumche kodden favo tosli ujea-podvi na ani ni-
mannem ek niraxi Kristanv zaunk pautat. Dev Hosea 4:6 mhunntta, ‘’So-
murtichi vollokh na zaun Mhojê porjechem nisontton zata.’’ Hem pol-
lelam? Tumi svota aplo Bible vachnant zalear tumcho nas zatolo; itlem 
gombhir hem zaunk pauta. 
 
Bible vachpachi ek dispot’ti sunvoi korat ani tumchea jivitant bodlav 
ghoddtta tem tumkam distolem.  

PROVADIPONNACHI GHOXNNA
Kednanch korunk nam toxem utracho obheas korun mhaka 
toiar korunk, hanv nirnnoi ghetam. Mhaka addavunk nozo ani 
sogllea vattaramnim borem posonn mhaka melltta, Jezuchea 
nanvan! Amen.

FUDDLO OBHEAS
Juanv 8:31

365 DIS BIBLE VACHPACHO CHALLENGE
Aichea disachem vachop: 1 Samuel 28 – 31, Stotram 18

Sonvar, Abril 20 HANV RAKHONNDAR 

Stotramam 82:3-4 (KJV) 
Durbollank ani onathank neaian ra-
khat; dolldireank ani dublleank nit 
korun diat. Durbollank ani goribank 
soddoiat, noxtteanchea chopkeantlim 
tankam nivarat!

Tumchem besanv tumchech pasot nhoi. 
Fokot apleacheach somadhanach-
er lokx dovrun, herancho husko tuka 
naslear, tum sanddlo. Kaim zannam-
chea jivitachem misanv mhunnlear tan-
chea ghorachem baddem farik korop, 
bhurgeank jevonn divop ani school-ant 
dhaddop, refrigerator bhorun dovrop 
ani tanchi ghaddi cholta hachi kha-
tri korop – itlench! Fokot apleo khasgi 
gorzo mellounk ani apnnacheach sop-
nam fattim dhanvunk tanchi khoxi. Aic-
hem somurt sangta ki tumi tache poros 
chodd asat. Onvollkhi monxachea jivi-
tacho marg tumchean bodlum ieta. 

 
Ek pillgecho captain, gorib ani bapui nasloleancho rakhonnddar mhunn, 
hat kovllun, soitan raxttramnim ani monxachea jivitant nas korta tem pol-
leun ogich ravum naka. Tache vixim ami kitem tori korchem, osli opexa 
Dev amche sovem dovorta. Aiz tumchea somaza bhovtonnim polleiat. 
Xikxonnak konnak poixeanchi goroz asa? Tumchea schoolamnim ani uni-
versity-nt khoinchea vaitt dhornnant(policy) bodol korpachi goroz asa? 
Tumcho mog ani kallji zai oxim konnui zannttim monxam asat? Tumchea 
ani heranchea jivitacho marg bodlunk, jem gorjechem tem tumche 
lagim asa. Tumchean konnak tori goribsannentlean nivarunk zata ani 
avaz ubharunk hok’kh nasloleanchi-i rakhonn korunk zata. Aiz bhair sorta-
nam hem vevharant ghal.

PROVADIPONNACHI GHOXNNA
Mhojem sogllem ostitv Somiache sevent asam. Gorjevontanchi 
rakhonn korunk hanv mhojim sadhnam, avaz ani tankh vapur-
tolom. Amen.

FUDDLO OBHEAS
Jeremias 22:3

365 DIS BIBLE VACHPACHO CHALLENGE
Aichea disachem vachop: Stotram 121, 123-125, 128-130

   Aitar, Abril 21 HANV SUPERNATURAL

Stotramam 82:6 (KJV) 
‘’Tumi dev, tumi soglle Bhov Vortea 
Devache put”, oxem Hanvench tum-
kam sangun dil’lem.

Tumi kednam kednam Kristanv lok oxem 
mhunnlelem aikotat, ‘’Hanv fokot ek 
monis,’’ vo ‘’Hanv fokot ek sadharonn 
monis.’’ Oslim utram uloun te mantat ki 
te khalteponnan bhorleat. Toxem nhoi. 
Oxe torechim uloupam fokot unchlea 
panvddear aslolem nennarponn dak-
hoita. 
 
Tumcho novo zolm zaunche adhim tumi 
khub osadharonn aslim, hem somzun 
gheiat. Tea uprant tumi ek ‘power-
house’ zaleant, Sorvespora Devachem 
jivem mondir. Aichea volliche adha-
ran, hem khoreponn tumi zannam zaun 
gheunchem. Je meren tumkam tachi 
zannvikai zainam te meren tantuntli 

podvi tumkam kam korchi nam.‘’ Hanv fokot ek sadharonn monis,’’ oxem 
porot kednanch mhunnchem nhoi. Jezu Kristachem dhoniponn tumkam 
mell’lem tednam, tumi Deva sarkim  zaleant. Tumi khoreponnim Deva 
koddlean zolmoleant ani Tache deivik soimbache bhagidar zaleat. Ugd-
das dovrat Juanv 4:17 mhunntta, ‘’… To zoso asa, toxinch ami hea son-
vsarant.’’ Tum tujea Bapa sarkoch, Halleluiah! 
 
Fuddle pautti, hanv fokot ek monis mhunnpachi talnni ielear, tache bodla 
mhunn, ‘’I am supernatural!’’

PROVADIPONNACHI GHOXNNA
Mhoje lagim ek omolik thevo asa. Dev mhoje bhitor, mhaka-i 
Dev korta. Aiz hanv hea khoreponnak, poilim poros chodd 
zagrut zalam, Krist mhoje bhitor, mhoimecho bhorvanso. Kho-
incheai vostunim hanv fail zatam? SHUNYA, KITEAMKUCH NA, 
Jezuchea nanvan! Amen.

FUDDLO OBHEAS
Juanv 10:34-35

365 DIS BIBLE VACHPACHO CHALLENGE
Aichea disachem vachop: 2 Samuel 1-4

  Somar, Abril 22 TUNVEM KITEM KHALAM?

Juanv 6:63 (KJV) 
Atmo ki Jiv dita, mas kiteakuch up-
karona. Tumkam hanv uloilam tim 
utram Atmo ani Jivit.

Ek pautt hanvem eka lekh-achi head-
line pollel’li, tantunt boroilelem, ‘’Tumi 
jem khatat, tem tumi.’’ Hem sot ki tumi 
jem khatat tacho tumchea kuddicher 
porinnam zata. Borem vo vaitt, tumchi 
kudd ek toren vo dusre toren zobab 
dita. Toxench tumchea atmeakodden. 
Utor jednam tumi girastat, tem tum-
chea otmea sovem ek zata ani goroz 
poddtta toxem ani goroz poddtta tho-
im kamak lagta. 
 
Bible, otmo aslolea utram vixim, jivit di-
upi utram vixim uloita. Hachem urfat-
tem-i bi khorem. Negative utram asat, 
jim-i otmo asat punn tim jivit dinant. 

Zoxem sogllem jevonn tumche kuddik borem nhoi, toxem sogllim utram 
tumchea otmeak borim nhoi. Hea vorsa adhle poros chodd Devachea 
utracho obheas ani tacher niall korpacho khor iotn korat. Kambari(nov-
el) vo disallem(newspaper) khuxin dovrun jivit-diupi utrak poili suvat diat. 
Utor tumchem dispot’to giras zaum di. Svotak sang, magnnem kori sor 
vo utor bhitor gheum sor hanv jevonn jeuncho nam. Zoxem tem tumche 
bhitor utor mhunn bhitor sorta, toxem tem tumche sovem Dev mhunn 
rauta. Halleluiah!

PROVADIPONNACHI GHOXNNA
Mhojea Bapan mhoje vixim uloilolim hinch utram hanv uloitam. 
Mhojem jivit ek zoitivont, udhorgotichem, bore bholaikechem 
ani xantichem, Jezuchea nanvan! Amen.

FUDDLO OBHEAS
Joshua 1:8

365 DIS BIBLE VACHPACHO CHALLENGE
Aichea disachem vachop: Stotram 6, 8-10, 14,16,19,21

   Mungllar, Abril 23 RAJEAPASOT KHUXIN            
KADDLA

Efezkarank 3:8 (AMPC) 
Bhoktam modem soglleam-vôn lhan 
to hanv, tôri astana tthav-nasloli Krista-
chi dovlôt videxiank porgôtt korchem 
dennem Devan mhaka favo kelam.

Dev sodanch ut’tom lokank vapur-
nam, hem sid’dh korpi ek somurtentli 
voll asa zalear ti hi. Pauluchea hatant 
Devachea rajeant zaitem korunk pa-
tielolem. Tori, tannem apnnak soglleam 
von unnem yogytai aslolo mhunnlem. 
Hem vachtolim zaiteank khatri zalea 
ki Dev tankam kednanch vapurcho 
nam, karonn te umkench korunk ‘fit’ 
nant. Paulu kitem mhunntta tem pollei-
at: ‘’Tôri zannarank lojek ghalunk, jea 
konnank sonvsar pixim mhonn dhôrta, 
tankanch Devan vinchun kaddleant; 
ani xoktivôntank lojek ghalunk, jea kon-
nank sonvsar osokt mhonn lêkhta, tank-

anch Devan vinchun kaddleant.’’(1Korintkarank 1:27) 
 
Devan tuka apoila ani aplem kam korunk tuka odhbhut takot dilea. 
Dekhun, kednanch apnnakuch khala korun ghe naka vo tumcheant 
kainch khaxelem na oxem somzunchem nhoi. Tannem tumkam sokx-
om(competent) keleat, tumchea somajik stithik lagon vo college-int 
boro xinkla mhunn nhoi; hem sogllem zalam Tache kurpen. Tumchea 
kuddichea boll-a pelean polleunk xikat. Ugddas dovrat, tumi Tache 
khaxele ani tumchem kam purem korunk tumkam deivik ritin purte ke-
leat.

PROVADIPONNACHI GHOXNNA
Oslea kalla khatir mhaka kuxin kaddla. Jivitant jem melloun 
gheunk zai, tache poros chodd mukhar ani chodd voir hanv 
vetolom. 

FUDDLO OBHEAS
2 Korintkarank 3:5

365 DIS BIBLE VACHPACHO CHALLENGE
Aichea disachem vachop: 1 Itihas 1-2

  Budhvar, Abril 24  DISPOTT’TEA MAGNNEACHI              
RIT

Luk 5:16 (KJV) 
Punn To khõi-khõi eksurê svater vochun 
magnnem kortalo.

Bible itlo vevharit(practical) asa tem 
mhaka avoddtta ki totvam sompepon-
nan pallunk zatat. Somurt mhunntta 
Somi Jezu Krist eksure suvater vochun  
magnnem kortalo. Sadheponnan san-
glear, zaitea vellar Deva kodden ek-
char samballunk To ier sogllem fattim 
dovortalo. Zaite Kristanv fokot jednam 
tankam zai vo apnnak upkarta tos-
lea vellaruch magnnem kortat. Ami 
Kristi soinik ani soinikank xist asta hem 
monant dovrat. Foujent tumkam zai 
tednam vo tumkam dista mhunn nhoi, 
bogor tumi teo vostu kortat kiteak tumi 
teo korcheoch poddtat. Tumi tharaile-
lea vellak (schedule) chikttun ravtat; 
nimtam sonsnant. 

 
Ami mhunntat ami Kristache pattlavdar. Dekhun ami Tachea mag-
nnea jivitachi-i nokol kortat. Mark 1:35 mhunntta, ‘’ Dusrê sokallim, ozun 
kallôkh astana, utthun To bhair sorlo ani eka eksurea zagear vochun thõi 
magnnem kortalo.’’ Tumchea dispot’tea jivitacho ek bhag oso khasgi 
magnneacho vell tharaiat. Igorjent sobhe vangdda magnneache vell 
tharailole asat, tednam te-i  vell mhotvache – te chukounche nhoi.  
 
Magnnem kor!

PROVADIPONNACHI GHOXNNA
Hanv mhoje khatir ani mhojea bhonvtonnchea lokam khatir an-
ikui khol magnnea jivit bhakit kortam. Amchea magnneantlea 
utrantlean ami Jezuchea nanvan amchea sonvsarant bodol 
ghoddoun haddtole! Amen.

FUDDLO OBHEAS
Luk 18:1

365 DIS BIBLE VACHPACHO CHALLENGE
Aichea disachem vachop: Stotram 43-45, 49, 84-85, 87

   Brestar, Abril 25 MHAKA SOPURNN NANV   
ASAM 

Koloskarank 3:17 (KJV) 
Tumi mhonnttat ani kortat titlem-i So-
mia Jezuchea nanvan korat ani Tachê 
vôrvim Devak, amchea Bapak, argam 
diat.

Zaito lok Jezuchea nanvan magnnem 
kortat, punn kaim zannank tem fokot 
ek dhormik chal vo password-a sarkem. 
Apunn jem mhunntta tacher kaim zan-
nank bhavarthuch na, punn tori legit 
Tachea nanvan magnnem kortat ani 
borem tem zaunk axa ballgitat. Bha-
vam-bhoinnino, tem nanv kitlem pod-
vedar, fokot tumkam hem samkem 
somzolem zalear! Tem itlem podvedar 
ki tem uchartanam, sogllench sorgant, 
dhortorer ani patallant Taka adhin zatat. 
Kainch ani konnacheanuch hea nan-
vak aslole podvek virod’dh korunk zaina 
ani Devan amkam jieunk maiemogan 
Jezuchem nanv dilam. Kitli ojapanchi 

kurpa! 
 
Jednam tumkam Jezuchea nanvan  sogllem korunk sanglam, tumkam 
ugddas kela ki tumche lagim ek mhelle-atme kaddpi, duens-nas korpi, 
ani jivit-diupi nanv asam. Hea nanvak lagon tumchea system-ant kainch 
proves korunk vo raunk xokonam. Tumkam itlo odhikar dila ki tumchea 
jivitantuch nhoi tor amche Somi Jezu Kristache bore khobren(GoodNews) 
raxttram domaunk ani tancher probhav ghalunk zata. 
 
Tor aiz tumi jem kitem kortat, tem sogllem Somi Jezuchea bhov takotvont 
nanvan korat! Halleluiah!

PROVADIPONNACHI GHOXNNA
Aiz Jezuchea nanvan hanvem kel’li dor-ek vinonti kobul zato-
li. Mhojem tondd ucharta toxem hanv iesvont zatolom. Devak 
mhoima. Halleluiah!

FUDDLO OBHEAS 
Filipkarank 2: 9-11

365 DIS BIBLE VACHPACHO CHALLENGE
Aichea disachem vachop: 1 Itihas 3-5

Sukrar, Abril 26 MHAKA SOPURNN PORINNAM 
MELL’LEAT

Stotr 1:3(KJV) 
Vhanvtea vhallachê degek lail’lea 
rukhak kalla pormannem zatat follam 
ani kodinch bavun poddonant tachim 
panam: oslea rukha vori to monis, 
soglleô tacheô kornniô sufoll!

Aiz anink ek kamachem satollem 
sompta. Kaim zann utsuktaien ek folla-
dik satollea khatir Devache upkar attoi-
tat zalear, kaim zann khontibhorit kall-
zan ek ibadd zaun ghel’lea sattolleak 
aple fattlean polletat. Devan tumkam 
bhorpur jivitant haddleant. Folladik, 
podvechem ani faideachem jivit. Ugd-
das dovor, To jivo ani boro asa, tumche 
bhitor jieta. Tuje sovem jietana, eka 
fattlean ek nisontton onnbhovunk Taka 
kodhinch avoddna. To tuje khatir fokot 
borem tench anvddeta. 
 

Voir dil’le vollint sanglam ki tumi sodanch foll dakhoitelim – tem mhunn-
lear porinnam. Tumi ek dhondo suru korun, to cholchonam – kednanch 
na. Tea dhondeak anink upai na bogor follam utpon korunk. Thoim 
mhunnlam soglleo tacheo kornnio sufoll. Tujean kitem-i korunk zata, 
hem zanna zaun bhair sor; tumi kitem-i zaunk xoktat; kitem-i melloun 
gheunk xoktat; khoincheai suvater vochunk xoktat; tuka zai toso – sarko 
tosoch tujean zaunk ieta.

PROVADIPONNACHI GHOXNNA
Mhojem jivit porinnamanchem jivit zatelem oxem hanv hu-
kum ditam ani zahir kortam. Hanv jem kitem kortam tem fail 
zaunchem na punn Jezuchea nanvan sufoll zatelem! Amen.

FUDDLO OBHEAS
Stotram 92: 12-15

365 DIS BIBLE VACHPACHO CHALLENGE
Aichea disachem vachop: 73, 77-78

    Sonvar, Abril 27        HANV SOPURNN

Koloskarank 2:9-10 (KJV) 
Kiteak Tachea mon’xasoimbant 
Devponnachi soglli poripurnntai asa, 
ani Tachê sovem tumi-i poripurnntaiek 
pavleant. Hem monant dhôrat: sogllea 
Odhikarianchem ani Odhipotinnchem 
Toch Mostok

Aiz hem vachpi konnak tori apunn 
‘opurnn’ oxem dista. Logn zaunk zai 
toslo dadlo vo bail tuka mellunk nasle-
lean oxem tuka dista. Ghoddiek tumi 
axeloli nokri tumkam mell’loli nam vo 
tumchea bank khateantlean ‘opurnn-
tai’ oslim bhavnam nirmann zatat. 
 
Hi ek batmi: Jednam Dev tuka polleta 
tednam Taka sopurnnai dixtti poddtta. 
Voir dil’le vollint, Tannem sanglam ki 
tum TACHE BHITOR SOPURNN ASA! Tum-
chea jivitant tumkam zai titlem sogllem 

Tache sovem melltta. To vepar-dhondo(business) Tache sovem asa, 
tum sodhta ti xanti Tache bhitor asa – tumi axelolem boreponn Tache 
bhitor mellchem nam oxem kednanch na! 
 
Tum zori chint’ta, ‘’ Mhojea uncle-an mhaka adhar dil’lo zalear, sork-
aran mhaka hem dil’lem vo tem dil’lem zalear hanv jivitant tem korunk 
pavtalom, tumi opurnntai kobul kortat, ani tem chukichem. Kristachi 
takot mhoji takot. Hea zannvikaien bhoron rav. Mhojea jivitant kainch 
unnem na oxem tukach tum sang. Hanv purnn!

PROVADIPONNACHI GHOXNNA
Krista sovem hanv purnn zalam. Mhaka zai titlem mhoje bhitor 
asam. Xanti mhoji, sontos mhozo, deivik bholaiki mhoji, Jezu-
chea nanvan! Amen.

FUDDLO OBHEAS
2 Pedru 1:3

365 DIS BIBLE VACHPACHO CHALLENGE
Aichea disachem vachop: 1 Itihas 6

Aitar, Abril 28 PATKAK BESHUD’DH

1 Juanv 1:7(KJV) 
Punn zoso Dev Uzvaddant asa b, tox-
im ami-i Uzvaddant choltanv zalear, 
ekamekachea ekcharant ami asanv, 
ani Tachea Puta Jezuchem rogot sogl-
lea patkantlim amkam xud’dh-nirmoll 
korta. 

Kaim Kristanv asat je patkam sorolltaien 
meztat. Krista vangdda add-nanv aslo-
lo ek mhunn tumi kednanch tumchea 
patkancher nodor dovrunk favonam. 
Patkancheruch nodor dovrun raulear, 
patok koruna zaunk itlo tum sinthidan 
rauta ki okherek tum patkant poddtta. 
Voll mhunntta, To uzvaddant asa toxem 
ami-i uzvaddant chol’lear Jezuchem 
rogot amkam sogllea patkantlim 
xud’dh-nirmoll korta. Udharonnak, tumi 
kosli-i chuk kelear fokot mhunnchem, 
‘’Dhonia, hanvem jem kelam tache 
khatir mhaka duk’kh zata. Jezuchea 

nanvan maka bhogsonnem GHETAM’’ ani titlench.  
 
Aplea lagim bhogsonnem MAG, oxem Devan tumkam kednanch san-
gunk na. Jednam tumi salvar zale, tednam tumkam taronn mell’lem; tun-
vem tem magunk na. Bhogsonnea sovem-i toxench; tumi mafi ghetat; 
tumi ti magnant karonn Jezu Kristachem rogot patkanchea bhogson-
nea khatir varoilem. Kaim Kristanvam sodanch Deva kodden mafi mag-
tat ani tankam adim-fuddench dil’li vost portun magtat mhunnun tim 
aplea jivitant bhavarth lagu korinant. Bhavartan tunvem bhogsonnem 
melloun gheunk zai. Tumkam dhuleant ani patkantlean xud’dh keleant. 
Tum svotontr!

PROVADIPONNACHI GHOXNNA
Patkacho sintidh dhorunk hanv na mhunntam. Jezu Krista bhitor 
hanv Devachem promannikponn; dekhun aichean hanv pro-
mannikponn-zagrut asam, Jezuchea nanvan!Amen.

FUDDLO OBHEAS
Romkarank 8:1

365 DIS BIBLE VACHPACHO CHALLENGE
Aichea disachem vachop: Stotram 81, 88, 92-93

    Somar, Abril 29    MOG KEL’LO

Juanv 3:16 (KJV) 
Punn zoso Dev Uzvaddant asa b, tox-
im ami-i Uzvaddant choltanv zalear, 
ekamekachea ekcharant ami asanv, 
ani Tachea Puta Jezuchem rogot sogl-
lea patkantlim amkam xud’dh-nirmoll 
korta.

Somurtint mellttolim soglleam von sobit 
utram he vollint asat. Amcho sorgincho 
Bapui mogacho rupkar. Hanv tumkam 
hem sangtam: ‘’Mog’’ jitlo tuzo mog 
korta, titlo tuka svotacho mog na! Aiz 
konnak tori fokot hench aikunchi goroz 
asa. Dev tujea itlea mogan asa ki tujea 
iesa khatir tuje poros To vhoddlo haves 
ballgita. Ho ek mog, zo tumkam kod-
inch puraiponnan somzunk mellcho na. 
Tumi kednanch svota pasot asunk ietat 
tache poros tujea khuxalkaiechi, xanti-
chi ani sontosachi Taka chodd khoxi ani 
kallji asa. Tumkam zai tem dor ek bore-

ponn Taka khobor asa, ani tem anikui To tumche khatir itsa korta.  
 
Problem mhunnlear zaitea zannank monxachea mogacho vaitt onnbhov 
asa. Ekdam tancho ‘’mog’’ korpi lokamnim tankam khala ghaleant, niraxi 
keleant ani tanche sovem visvasghat kela. Atam, mogachi protima tan-
chea zannvikaient dag lagloli zalea. Devachea moga vixim oxem nhoi. 
To mog samko xud’dh. To khud mog. Tachea margdorxok buzamnim 
buddun Taka tumkam vatt dakhounk diat. Tachi porom itsa, bud’dh ani 
zannvai, hankam tumi khaltim zaiat, karonn To tuje khatir fokot borench 
anvddeta. Sogllea kallzan Tachi seva kor. Jednam hem tumchi zannvikai 
zateli, tednam tumche soglle songorxh somptele.

PROVADIPONNACHI GHOXNNA
Argam tuka mogalla Bapa! Aiz hanv tujea mogant buddttam 
ani mhakach tuje suvadin kortam. Taka lagun dudh ani mhonv 
mhojea jivitant bhoron vhanvta! Mhoima.

FUDDLO OBHEAS
Juanv 16:27

365 DIS BIBLE VACHPACHO CHALLENGE
Aichea disachem vachop: 1 Itihas 7-10

 Mungllar, Abril 30 ZOIT!

Juanv 16:33(KJV) 
Mhojê sovem tumkam xanti mellchê 
khatir Hanv tumchê kodde heô vostu 
uloilam. Sonvsarant tumkam khônt 
astolich; punn kalljidar zaiat! Hanvem 
sonvsaracher zoit vhelem!”

Amche Somia Jezuchim oslim utram 
vachun kitlo somadhan melltta! Itlo 
broxtt ani sogllekodden duens, arthik 
oddchonneo, nisonntton, zuzam ani 
negativity-n bhorlolea sonvsarant, han-
gach he vollint, tantuntlean bhair sor-
pachi vatt melltta. Ti utram svota Somia 
Jezun uloilelim ani To-i hem boroitana, 
kalloki sonvsarant rautalo. Tori Tachea 
kallantlea oddchonneantlo ani broxtt 
korpi probhavam pasun To itlo pois aslo 
karonn Tache kodden zoitivont zaunk 
monacho sobhav aslo! 2024 voros kox-
em korchem tem dakhounk Tannem 
hem kelem, Devak vakhann’nni! 

 
Ghorantlean bhair sorche adhim aiz arxeant polle ani svotak sangat, ‘’ 
Hanv zoitivont!’’ Hea sonvsarant kainch tuka halounchem na. ugddas 
dovrat 1 Juanv 4:11 mhunntta, ‘’Supurlea bhurgeamno, tumi Devachim 
ani tancher tumi zoit vhelam, karonn Zo tumche sovem asa, To sonvsa-
rant asa tache poros odik bollixtt.’’ Tumi poilinch tancher zoit vhelam 
– BHUT KALL (Past tense)! Tumi hea fuddem zoit vhorpache nant, tem 
adinch zalam! Sogllea von vorto To tuje sovem rauta; tea pasot tum ek 
boli nhoi; tum ek zoitivont monis! 
 
Tea pormonnem vagchem ani jieunchem!

PROVADIPONNACHI GHOXNNA
Hea sonvsarantlo khoinchoch sonkoxtt mhojer vaitt porinnam 
korcho nam. Vorto To mhoje bhitor jieta ani mhojem zoit Jezu-
chea nanvan tharailam! Amen.

FUDDLO OBHEAS
1Juanv 5:4-5

365 DIS BIBLE VACHPACHO CHALLENGE
Aichea disachem vachop: Stotram 102 -104

    Budhvar, Mai 1  DEVACHO KUTTUMBA-RUKH

2 Itihas 29:6-11 (KJV)
Amche purvoz ovis-vaxi zale ani Sor-
vespora, amchea Devachê nodrê 
mukhar vaitt tem tãnnim kelem. Tãnnim 
taka sôddlo, Sorvespora mukhavelim 
koddsorlim ani tãnnim taka patt vôll’li. 
Tãnnim mondirache darvontte bond 
kele, dive paloile ani Israelachea 
Deva khatir povitr-sthanant dhump 
zolloupachem ani bolidan bhet-
toupachem bond kelem.  Hea khatir 
Sorvesporacho rag Judacher ani Je-
rusaleacher choddlo ani tumi polletat 
tê bhaxen Tannem tankam khastincho, 
eksurponnacho ani kenddniancho 
mhal kelo. Polleiat, haka lagun amche 
purvoz morun poddle ani amche put, 
dhuvô ani amcheô bailô nirvaxit zaleô. 
Sorvespora, Israelachea Devacho rag 
amchê velo pois zaunk tachê kodde 
korar korunk, hanvem nirnnoi ghetlo. 
Atam mhojea putamnô, bezobabdar 

zaum nakat kiteak Apnna mukhar ube ravunk Apli seva korunk, Ap-
nnak bhôzunk ani dhump zollounk, Sorvesporan tumkam vinchleat.

Soitanacho ekuch faido mhunnlear tachi pirai. Tannem zaitea zannank chod-
dtat ani poddtat tem pollelam  ani tumchea bhov fattlea purvozam(family 
tree) vixim taka bhorpur khobor asa. Tumcheam kuttumbant kednanch kon-
nachem logn zainam vo soglleanchoch vepar-dhondo luksannak poddtta 
oxem disum ieta. Hachem karonn, tumi tumchea purvozancheo chuki po-
rot-porot korunk hea sonvsarantlea vevosthent manddlelem asam. Punn aic-
hea volli pormonnem, tumkam osle nomunne moddunk vinchun kaddleant.

Devan aplea kuttumba-rukhacho vangddi zaunk dor ekleak sondhi dilea! Ta-
chea kullant, zacher soitanacho kosloch tabho nam, bhitor sorunk vo naka 
tem  tumchean vinchunk zata. Ho dis sartanam, tumchea adleam sakun  
ieloleancheo chuki tumche kodden somptoleo ani kednanch portun ieun-
cheo nant oslea monan cholot ravat.

PROVADIPONNACHI GHOXNNA
Hanv ek pattern breaker. Hanv Devachea sorgim-vonxantlo; 
Jezuchea xoktivont nanvan soitanak mhojer vo mhojea kut-
tumbachea jivitacher kosloch tabho na!

FUDDLO OBHEAS
Juanv 1: 12-13

365 DIS BIBLE VACHPACHO CHALLENGE
Aichea disachem vachop: 2 Samuel 5, 1 Itihas 11-12

  Brestar, Mai 2 BUDHVONTPONNAN                    
RUZLOLO BHAVARTH

Romkarank 10:17 (KJV)
Mhonnttôch Kristacho sondêx kanar 
poddcho; ani to kanar-poddun, bha-
varth utpon zauncho.

Fokot Kristanv dhormant, bhavarth 
puraien mello’lea gineanacher ani 
zannvaiecher dhorlolo asa. Karonn, ek 
Kristanv mhunn, tumkam Devachea 
utrantlean mellpi gineanacher bha-
varth adarlolo asa! ‘’Visvasan uddi 
ghevop’’ vo ‘’kurddo bhavarth,’’ oslea 
utrancho ani vakyancho sonvsar po-
rot-porot prochar kortanam, him utram 
ek Kristanv mhunn tunvem ulounk fa-
vonam. Devacher tumcho bhavarth, 
soglloch Tachea utracher adharit 
asunk zai. Voile vollint sanglolea por-
monnem, tumi ekttaim kel’lea Deva-
chea utra vorvim bhavarth ieta.

Dotor, nurse vo bholaiki sector-ant kam korpi konnachem-i promannpo-
tr(certificate) khorem vo fott tem pollenastanam, aiz lok tanchi mozot 
koxi svikartat tem tumkam kednanch disun ielam? Hachem karonn, son-
vsaran tankam dotorancher visvas dovorpak protsahon dilam. ‘’Dotor 
tumcho jiv vattoupa khatir aplo jiv dita’’ oslim vakyam zaitea lokam 
modhim famad zaleant. Tumchi pekounni hospitalamnim rauta, oxem 
manunk him utram tumcho visvas dotorancher vaddoitat. Oxi kolpona 
korat, konn-ui aplem jivit sompeponnan onvollki monxachea hatant gh-
alunk xokta, fokot apnnem tanche vixim ekttaim kel’lea mahitik lagon. 
Ek Kristanv mhunn, utrant vaddunk xikat, tor tumkam zai tem sogllem 
Deva kodden rauta oso tumchean bhavarth dovrunk zata. 

PROVADIPONNACHI GHOXNNA
Hanv ek budhvont rochnna. Devachea utrachea gineanacher 
mhozo bhavarth ruzla! Amen.

FUDDLO OBHEAS
Hebrevank 11:1

365 DIS BIBLE VACHPACHO CHALLENGE
Aichea disachem vachop: Stotr 133

Sukrar, Mai 3 HANV UFETAM

Koloskarank 3:16 (KJV)
Kristacho sondêx subham’ponnan 
tumchea kallzamnim tthikann korum. 
Sogllê zannvaien ekamekak xikoi-
at ani budh diat. Tumchim kallzam 
dhin’vasan bhoron, stotramnim, gitam-
nim ani Povitr Atmo upzoita tea gaion-
amnim Devachi vakhann’nni korat

Bible-ant boroilelea famad buddtti 
vixim, sonvsarbhor ieupi pausachea 
vadollak fuddo korunk Noah-ak ek ta-
rum bandhpachi adnea Sorvesporan 
dili. Purai xaram buddun, mezum nozo 
titlea lokancho jiv gheupi ho orixtt hun-
var asun legit Noahchea tarvan pro-
mannikank samballun dovorle. Aplea 
khatir asloleank vattaunk, hem tarum 
Devachem sadhon zalem. Amche 
kodden tarva poros borem kitem tori 
asam!

Hea nimannea disamnim mhargai, nisonntton ani zulmachim vadol-
lam vaddot vetat tednam tumi dasti ani bhirant hancho virodh korunk 
gorjechem. Vadollacher zoit mellounk amche kodden utor asam, hal-
leluiah! Tumchea atmea bhitor, Devachea utracho khol bhanddar vad-
dounk gorjechem. Utra kodden subham’ponnan sombondh vaddvop 
tumkam boro ies melloupachi khatri korta, sonvsarantlea sonkoxttan-
chi porva korinastanam. Disachea trasamnim buddon vochum nakat; 
fokot utor gheit ravat ani soglleacher ufevon tumi voir ietoleat!

PROVADIPONNACHI GHOXNNA
Kristachem utor, soglle zannvaien, mhoje bhitor thikann korta 
oxem hanv zahir kortam. Noah-chea tarva sarkem ufetolem, 
hanv mhozo atmo utrant buddoitam. Heramcho vaur-dhondo, 
career ani arthik mollar buddoitoleo poristithi mhojea un’noti 
khatir kam kortat, Jezuchea nanvan!

FUDDLO OBHEAS
Hebrevank 4:12

365 DIS BIBLE VACHPACHO CHALLENGE
Aichea disachem vachop: Stotr 106 -107

Sonvar, Mai 4 PEKOUNNI SVAS GHEUPA     
ITLEM SOMPEM

1 Pedru 2:24 (KJV)   
Khursar Tannem amchea patkancho 
bhar Aplê kuddicher ubarun ghetlo. 
Patkak patt korun Devak man’ta tê 
bhaxen ami jieunchê khatir Tannem 
oxem kelem. Tachea ghaiamnim tumi 
borim zaleant 

Sonvsarant tumkam xikoilam ki monxa-
chea onnbhovant duens, mahamari 
ani pidda-rog hem sadharonna bhair 
kainch nhoi. Punn, heo poristithi tum-
kam Krista vangdda cholunk vikruti(ab-
normality) asunk zai! Bible amkam xikoi-
ta ki Jezu Kristak tumchea jivitant svikar 
kelo tea vellar ani tech ghoddiek tun-
vem sadharonn tem nakarlem. Favo te 
porim ami jieunk ani Dev-bhokti som-
bondhit goroz titlem TUMKAM dil’lem 
asam, oxem Bible sangta! Dekhun, 
Devachem bhurgem mhunnun, duen-

sak ani piddek tumchea jivitant suvat na!

Ak’khea pornnea korarant, lokanchem vanzddeponn na zalolem, lok 
mel’leantlean jivont zal’le ani zaitim pekounnechim vismitam ami pol-
leleant. Tim vismitam kel’lo Toch Atmo, novea korarant tumcheant va-
vurta. Jezuk mel’leantlean jivont kel’lo toch Atmo tumche bhitor jieta 
ani svas gheta! Povitr Atmo bhitor sortanach, fokot tumchea utramnich 
duensacher zoit vhorunk tumkam xokti mell’li. Devan pekounni, svas 
gheupa itlem sompem kelam; aiz tumchea jivitachea dor eka vattarant 
pekounni ulounk survat korat!

PROVADIPONNACHI GHOXNNA
Aiz mhoji pekounni hanv ghetam! Devan pekounni, svas gheu-
pa itlem sompem kelam! Mhojem konnuch luksonn  korunk vo 
nas korunk xokonam, Jezuchea bollixtt nanvan!

FUDDLO OBHEAS
Matev 10:1

365 DIS BIBLE VACHPACHO CHALLENGE
Aichea disachem vachop: 1 Itihas 13-16

Aitar, Mai 5  KRIST ANI SONSKRUTAI

1 Juanv 2:15-17 (KJV)   
Sonvsaracho ani sonvsarantlea vostun-
cho môg korum nakat. Sonvsaracho 
môg kortat tea mon’xam sovem Bapa-
cho môg na: kiteak sonvsarant mellta 
tem itlench: kuddichi moriadi-bhaili 
vondovnni, dolleanchi lobhi axa ani 
girestkaiechi boddai. Hem sogllem Ba-
pa-sun nhoi punn sonvsarantlem upzo-
ta.  Tôr sonvsar ani tacheô vondovnniô 
don disam bhitôr nanch zatat. Punn jim 
konn Devachi khuxi palltat, tim sasn-
nak togtat.

Krist tumche vorvim soroll jieta, svas ghe-
ta ani vavurta! Taka tumchea jivitant 
svikar kel’lea khinnak, tumi rokddoch 
Tacho sobhav ani Devachi sonskrutai 
apnnaili! Ek Kristanv koso Devachea 
utrachi sonskrutai apnnaunk zai. Zonn 
ekleak amkam ap-apleo riti, sobhav 

ani avoddeo asat, tori ami ekach Devache pattlavdar, To mhunnlear 
Jezu Krist! Bible mhunntta, zo konn Kristant thikann korta, tannem Tache 
promannem cholunk zai!

Sonvsarant neitik(moral) ibadd zala tem soglleank dista! Devachem 
bhurgem mhunnun, tumi Jezu Kristak tumchea jivitant svikar kel’lea kh-
innak Tachi sonskrutai apnnaili; hem zannam zaun sonvsaracheo itsa ani 
sonskrutai manun gheunk nakarat!

PROVADIPONNACHI GHOXNNA
Sonskrutai ani Krista modhem zuz poilinch jikhlolem asam. Han-
vem sonvsar ani tachea patki soimbhachea vondovnneacher 
zoit melloilam, Jezuchea xoktivont nanvan! Amen.

FUDDLO OBHEAS
Romkarank 12:2

365 DIS BIBLE VACHPACHO CHALLENGE
Aichea disachem vachop: Stotr 1-2, 15, 22-24, 47, 68

Somar, Mai 6  SOT’TEA CHOLOVOP

Jakob 5:16-17(AMPC)
…Devak manovlolea mon’xachea 
khotkhotit magnneak khub boll asa. 
Elija amchêch bhaxen monis aslo; 
paus poddona zaunk tannem khotk-
hotean maglem ani saddê-tin vorsam 
prithumer paus poddunkuch na.
 

Bible jednam Devak manovlolea 
monxacho ul’lekh korta tednam To 
tuzo, zo novean zolmola, ul’lekh korta. 
Hem monant dovrun, amcheo poristithi 
amchea hata khala dovrunk mag-
nnem kitlem gunnvont asam hem da-
khounk aichi voll ek udharonn koxem 
dilam.

Elijachem magnnem khotkhotit aslem, 
mhunnghe kallzant thaun, nirontorim 
ani porot-porot. Tannem bodlav had-
dpak maglem ani sorgan taka zap dili.

Magnnea vorvim sot’tea choloun, tumchem business mhonva sarkem 
vhanvunk lagta, bank-achea khateachem porivorton zata vo tumchi 
bholaiki bodolta. Hea vorsa tumkam kitem-i bodolchem asam? Tumi 
kitem-i bhogtat tori, tumi tacher sot’tea cholounk zata ani magnnea 
vorvim bodlunk xoktat hem zanna zaun, zobordosten mukhar vochat.

PROVADIPONNACHI GHOXNNA
Mhojea jivitant sogllea vattamnim hanv puraiponnan sot’tea 
choloitolom. Kainch fail zaunchem na vo khala poddchem na 
kiteak hanvem toxem mhunnlam, Jezuchea nanvan! Amen.

FUDDLO OBHEAS
Utpoti 1:28

365 DIS BIBLE VACHPACHO CHALLENGE
Aichea disachem vachop: Stotr 89, 96, 100 -101, 105, 132

 Mungllar, Mai 7 KRISTACHO XIK’KO

Utpoti 4:15 (KJV)
Sorvesporan mhollem: ‘Na, oxem 
ghòddchem na; konn-ui Kaìnak jivex-
im marit, tacher sat pavttim odik khast 
poddtoli.’ Oxem konn-ui Kaìnak jivex-
im marunk ailear, tannem taka marina 
zaunk Sorvesporan Kaìnacher êk xik’ko 
marlo

Bible amkam Kain(Adanv ani Evecho 
poilo put) ani tacho bhav Abel, Deva 
khatir bhettoilelea bolidanam vixim uloi-
ta. Kainch mhotv dinastanam, Devan 
Kainachi bhett nakarli, punn tachea 
bhava Abelachi bhett svikarli. Dusvasan 
ani ragan bhoron Kain-an aplea bhava 
Abelak jivexim marlo. Oxem asun legit, 
Devan Kainak vhodd adhar kelo. Devan 
Kainacher xik’ko ghatlo; he porim Kain-
ache chuki khatir konnui taka tras korunk 
sodhlear Devacho sudd taka sat pottim-
nim melltolo!

Jea vellar novean zolmol’le Jezuche pattlavdar tumi zale tednam, toch 
Kristacho xik’ko tumkam mell’lo. Tumcheo chuki vo patkanchi porva kori-
nastanam, tumkam Devache soiecho(signature) chap mell’la; mhunnlear 
tumkam trasanchea vatter ghalpacho iotn korpi dor ek dusman Deva add 
zuzpacho iotn korta, jem zuz te dubhav nastanam hartoleat! Hi bhavna 
Apostl Pauluchea avazant amkam dista jednam tannem mhunnlem, ‘’Itlem 
sanglem uprant konnench mhaka anink tras dium noie; kiteak mhoje kuddir 
asat te dag Jezu pasot hanvem bhogleleam koxttanche!’’ Aichean tum-
kam konnuch tras diunche nant, kiteak Kristache dag tumcher asat!

PROVADIPONNACHI GHOXNNA
Mhojer Kristacho xik’ko asa. Mhozo nas korunk sodtelea kho-
incheai dusmanak Devacho sudd sat pottimnim onnbhovunk 
melltolo. Khoreponnich KONNACHEANUCH mhaka harounk 
zaina! Disacho surya udeta titlech khatren hanv kodinch fail 
zauncho na, Jezuchea bolladik nanvan!

FUDDLO OBHEAS
Galasiekarank 6:17

365 DIS BIBLE VACHPACHO CHALLENGE
Aichea disachem vachop: 2 Samuel 6-7, 1 Itihas 17



41

Budhvar, Mai 8    TUM TACHO UPAI

Utpoti 2:18-22 (KJV)
Sorvespora Devan mhollem; “Dadlo 
eklo aslolo borem nhoi; Hanv taka êk 
favo tosli sangatin kortolom. Sor-ves-
pora Devan zomnivelim sogllim 
zonavoram ani ontrallavelim sogllim 
suknnim rochlolim; tankam koslim-kos-
lim nanvam dita tem polleunk Sorves-
poran tankam mon’xa-xim haddlim; 
dôr-ekak monis nanv ditolo aslo tench 
nanv tankam poddtolem aslem. Sogl-
lea pôspachea mon’-zatink, ontral-
lavelea sogllea suknneank ani sogllea 
ran’votti mon’zatink mon’xan nanvam 
dilim; punn apnnak sangat korpa-sar-
ko taka konnuch mellunk na.  Mhon-
nttôch Sorvespora Devan mon’xak êk 
bori nhid ghali ani, to nhidlolo astana, 
tachi êk bôr kaddli ani tichê svater mas 
ghalem. Ani uprant dadlea thaun kad-
dlolê borichi Sorvespora Devan êk bail 
keli ani tika dadlea-xim haddli.

Zaite pautti tumkam zai tem sogllem adinch tumche bhitor asam hem sarkem 
kollonastanam, tumchea dispot’tea jivitant ieupi veg-vegllea prosnanche 
upai sodunk tumi lacharponnan gumxennam kaddunk xoktat. Bible sangta 
ki Adanvan(poilo monis) aplea eksurponnachem vokod aplech bhitor asam 
hem kollonastanam eksurponn onnbhovlem!

Tumchea jivitantlea sogllea poristithicher Devan tumkam odhikar dila! 
Devachem bhurgem mhunn sorginchea suvatanim, Somi Jezuchea vangd-
da tumi bosleant. Svotak fail zaunk diunk vo sadharonn jivit jievop mhunnlear 
Kristant aslole tumche osmitaiek(identity) virodh korop! Tumi khorench Kristant 
konn te tumkam koll’lam? Tumi iesacho rupkar, tumi Devachi mhoima, tumche 
kuddiche dor eka sutant bholaiki nirmann korpi xokti tumche lagim asa! TUNCH 
TO UPAI! 

PROVADIPONNACHI GHOXNNA
KRISTANT HANV KONN TO HEM MHAKA KHOBOR ASA. Hanv upai! 
Khoinchem-i talo lailelem dar ugoddpachi chavi Devan mha-
ka kela. Hea vorsa mhojer dubhav dovortole soglleank hanv 
dhopko ditolom, Jezuchea nanvan! Amen.

FUDDLO OBHEAS
2 Pedru 1:3-4

365 DIS BIBLE VACHPACHO CHALLENGE
Aichea disachem vachop: Stotr 25 -29, 33, 36, 39

  Brestar, Mai 9  MHOJEA TABEANT ASAM

Romkarank 12:1 (KJV)
Mhonnttôch, bhava-bhoinnimnô, 
Devachê vhôdd konnvallaiecho ugd-
das korun, tumchê lagim hanv mag-
tam tem hem: povitr ani Devak man’ta 
tosli êk jivi boli koxi tumchench Taka 
somorponn korat tumchi khori bhokti 
mhollear hich zaunchi.

Tumchi kudd Devachem mondir, tor 
novean zolmolea uprant tachi zotnai 
ghevop hem tumchem kam. Devak 
vaprunk ti bore bholaiken ani ghott-
mutt dovrunk tumcher dhorlolem 
asam. Soitan tumche kuddik luksonn 
haddunk proitn kortolo, punn na mhun-
npachi ani taka addavpachi podvi 
tumkam asa.

Amchi mukhel voll kitem mhunntta ti 
monant haddat: ‘’ek jivi boli koxi tum-

chench Taka somorponn korat.’’ Tumchi kudd samballunk Devan tum-
kam odhikar dila. Dekhunuch kaim Kristanv Povitr Atmo asun-ui duensa 
kodden zogoddtat. Karonn, tanche kuddicho tabho tanche sorxem 
asa. Deva kodden tumche kuddicher raj korcho odhikar asa, punn 
Tannem tumkam Tache khatir ti samballunk nemleat. Dekhun aiz, Deva-
chea utra vorvim uttun, tumchea ghoracho tabo gheiat, ji zaun asa 
tumchi kudd. TUJEA TABEANT ASAM, ani sogllem tumchea faidea khatir!

PROVADIPONNACHI GHOXNNA
Mhojea tabeant asam; duens hem hanv konn to, tacho ek bhag 
nhoi. Kristant hanv ek novi rochnna ani Tannem mhoje deivik 
bholaike khatir vatt kelea. Hanv duent poddonk na mhunntam! 
Mhaka bholaiken dovorpi Devachem odhbhut jivit asam. Hal-
leluiah!

FUDDLO OBHEAS
1 Korintkarank 6:19-20

365 DIS BIBLE VACHPACHO CHALLENGE
Aichea disachem vachop: 2 Samuel 8-9,1 Itihas 18

Sukrar, Mai 10 THIRPONNANT                 
MELL’OLEM BOLL 

Mhunn’nneo 24:16 (KJV)
Kiteak, promannik sat pavtti poddl-
learui utth’tolo; Noxtte, addkhollink ad-
llun, kednach uttona zaunk poddtole.

Iesvont jivit sodhpi lokank, thirponn hem 
ek bhov mhotvachem totv. Bible-ant 
Juze nanvachea eka tornattea bhu-
rgeachi kanni sanglea, zaka sopnan-
cho orth sangunk kolltalem. Juzeche 
bhav tacho dves korunk lagle ani tan-
nim taka Ejiptant gulamgirint vikhlo. 
Ejiptant astanam zaitea avhanacho 
fuddo taka korcho poddlo ani tan-
tuntlo ek aslo fotticho arop. Hea pasot 
taka bondhkonnint dovorlo. Punn sop-
nacho orth sangpachi tachi tankh Fa-
raohchea lokxant pauli ani taka lagun 
Faraoh fattlean tacho hukum choltalo 
ani ek visvaxi bud’dh diupi(trusted ad-
viser) to zaunk paulo.

Bible-ant zaitea loka modhlo Juze ho fokot ek, zannem thirponnachem 
mhotv ani podvi dakhoili. Jivitantli kosli-i poristithi asum. Devacho mog 
korpi lokanchea borea khatir, soglleo vostu boreak kam kortat hem 
monant dovrat. Tumi tumchea urlelea satolleant vetana, tumchea jivi-
ta sombondhit ani tumchea kuttumbachea jivita sombondhit dor eke 
poristithicher Jezu Kristachem dhoniponn ucharit ravat. Tumchea jivitant 
Devacho bollvont hat ojapam korta tem tumkam distolem!

PROVADIPONNACHI GHOXNNA
HANV THIRPONNAN JIVIT JIETAM. KOSLO-I CHALLENGE ASUM, 
hanv soglleanche opexe poros chodd kortolom. Hea vorsa, 
MHOJE DOLLE DEVACHEA BOREPONNACHE SAKXIDAR ZATOLE! 
Halleluiah.

FUDDLO OBHEAS
Romkarank 28:8

365 DIS BIBLE VACHPACHO CHALLENGE
Aichea disachem vachop: Stotram 50, 53, 60,75

   Sonvar, Mai 11 TUNVEM KEDNAM OTMO       
JIKHLA?

Daniel 12:3 (KJV)
Xannim tim moll-bachea porzolla 
porim jhigjhigtolim, ani zannim zaite-
ank promannikponnachi vatt xikoilea, 
tim noketram porim jhigjhikit zatolim 
sasnnachea sasnnak.

Patkeank salvosanvant vhorun Somi-
achi khuxi korop ani Tachi itsa purnn 
korop hache poros vhoddlem sukh na. 
Herank xubhvortoman porgottchea 
uleak poili suvat dilea bogor, tujean 
tuka ek khorelo Kristanv mhunnunk fa-
vonam.

Somia Jezu Kristan svota prithumecher 
aplem misanv sangun dilem, jednam 
tannem mhunnlem, ‘’ Tor monxacho 
put sanddleleank sodun kaddunk ani 
taronn  diunk aila.’’(Luk 9:10). Tem pol-
lelam? Ami Krista sarke, oslo davo tumi 

kortat zalear, Tachem misanv amchem misanv zaunk zai. 

Kristanv mhunn sondhanachi seva amchea hatant dil’li asa. Sodamkal 
atme jikhpachi jivitachi pod’dhot amkam asunk zai nhoi fokot satollea-
chea xevottak igorjechea pongdda borobor rosteancher vochun.

Aiz konnak tori Tache vixim sangat.

PROVADIPONNACHI GHOXNNA
Atanchea kalla pasot dhaddlolo missionary hanv. Aiz hanv dor 
ek sondhi gheun konak tori taronnachem moladik dan mel-
lounk adhar kortolom. Amen. 

FUDDLO OBHEAS
Matev 28:19

365 DIS BIBLE VACHPACHO CHALLENGE
Aichea disachem vachop: 2 Samuel 10, 1 Itihas 19, Stotr 20

  Aitar, Mai 12 PRITHUMECHEA VEVOSTANK     
HATA-KHAL DOVROP

1 Juanv 5:4 (KJV)
Ani Tacheô adnia zhodd nhoi, kiteak 
zankam Devan zolm dila, tãnnim son-
vsaracher zoit vhelam. Sonvsaracher 
ami zoit vhelam tem hem: amcho bha-
varth.

Zaite Kristanv sonvsaracher zoit mell-
ovop mhunnlear kitem tem sarkem 
somzonastanam voir dil’le vollicho 
ul’lekh kortat. Jednam tumi sonvsar-
acher zoit melloitat tednam tumkam 
prithumevelea vevostancher dhoni-
ponn (subjugate) cholounchi podvi 
ani odhikar melltta. ‘Subjugate’ hea 
utracho orth kitem-i aplea tabeant 
haddunk vo domaun dovrunk! Oxem 
ami sonvsarak ani tachea vevostank 
kelam, hem Bible mhunntta!

Devachim bhurgim mhunnun, tumi Kris-
ta vangdda daiji bhav-bhoinnam! Bible amkam sangta ki atancho ani 
fuddlo kall  sogllo tumcho! Dor ek pautti mhunnchem, ‘’Soglleo vostu 
mhojea hata-khala asat; sonvsar mhozo!’’ Tumche lagim te khatir 
kaideacho document asa – Devachem utor! Dekhun tumchea bhon-
vtonnim kitem-i ghoddom, sonvsarantlea vevostank tumchea faidea 
khatir tabeant dovorpachi tankh tumche kodden asa!

PROVADIPONNACHI GHOXNNA
Hanv Devacho ani hanvem sonvsaracher zoit melloilam! Hanv 
Devacho monis, zuim Krist khoreponnim thikann korta. Jivitak 
ani Devbhokti sombondhit sogllea vostumcher Devan mhaka 
odhikar dila. Hanv kosleach unneponnant nam. Mhoji girestkai 
xim mer nasloli, omolik ani mezunk nozo titli. Mhoje add ubho 
raupacho iotn korpi dor eke xoktecher ani podvecher hanvem 
zoit melloilam, Jezuchea bolladik nanvan!

FUDDLO OBHEAS
1 Korintkarank 3: 21-22

365 DIS BIBLE VACHPACHO CHALLENGE
Aichea disachem vachop: Stotram 65-67, 69-70

 Somar, Mai 13 PURNN UDHORGOT

1 Juanv 1:2 (KJV)
Pritichea ixtta, sogllem tujem borem 
cholchem mhonn magtam, ani zoxem 
atmea vatten tum boro asai, toxich tuji 
kuddichi-i bholaiki bori aschi.

Tumche khatir Devachi thottak korpi 
ievzonn mhunnlear purnn udhorgo-
tichi. Taka tumi sogllea vattamnim – 
tumchea otmeant, bholaikent ani tum-
chea arthik mollar nettan vaddlole zai. 
Ghoddiek tumi eka vattaran, bore asat 
punn duens vo poixeanchi oddchon-
ni kodden zogoddtat. Punn Devak zai 
sogllem borabor tumkam mell’lolem – 
otmik, kuddiche ani sonvsari nodren. 
Devacho haves toch – ek oslem, soglle 
vatten sarkem, udhorgotichem jivit jem 
sogllea akaramnin rosroxit zait veta. 

Otmeanche udhorgotik poilo man di-
uncho, hem-i amche mukhel vollint uloilam. Devak zai tumkam arthik 
ani kuddiche nodren ies mell’lolem ani tumchi bholaiki bori aschi oxem-i 
Taka dista. Tuji bholaiki bori astanam, tum duent poddchona ani tuka 
pekounnechi goroz aschi na. Thottak zaupachem hem, disona tuka? 
Utor jieun tem ghoddonk di. Tantunt buddun rau, tacho obheas kor, 
vichar kor ani tednam purnn udhorgoti pasot utor tuje vattek uzvadd 
ditolem. 

PROVADIPONNACHI GHOXNNA
Hanv utracho monis ani aiz Jezuchea nanvan utra vorvim mha-
ka purnn udhorgot mell’lea oxem hanv formann ditam ani zahir 
kortam. Amen.

FUDDLO OBHEAS
Filipkarank 4:19

365 DIS BIBLE VACHPACHO CHALLENGE
Aichea disachem vachop: 2 Samuel 11-12, 1 Ithihas 20

Mungllar, Mai 14  MHOJEM APOVNNEM 

Romkarank 1:16 (KJV)
Xubhvortomanacho mhaka purnn vis-
vas asa, kiteak Xubhvortoman bha-
varth dhôrtolea sogllea mon’xank 
taronn diupi Devachi xokti: poilim Ju-
devank, uprant Grikank-ui.

Fokot amchea Somia Jezu Kristachi 
bori khobor patkeak voibhovi taron-
nant ani promannikponnachea zagear 
dovrunk xokta. Dusri vatt na! Lokank 
fokot xubhvortomana vixim sangu-
nuch Devachem promanikponn uk-
tem korunk melltta ani svikarunk zata. 
Deva kodden paupache veg-vegllea 
marga vixim, oslea fottinche urfattem, 
fokot Krista vixim sangun ani salvosanv 
svikarun, Krist melloupak her dusreo riti 
nant.

Hangach tumi bhitor sortat. Azunui 
tumkam kitem korunk apoilam tem sodhun kaddpacho proitn korit asat 
zalear, hanga ek manun gheunkuch poddtta toslem apounnem asam. 
Xubhvortoman sonvsarache xima porian vorpachem adneapotr(man-
date) tumkam mell’lam. Ho ulo fokot Povitr Sobhechea fuddareank 
nhoi; punn tunvem sogllea dhaddsan, bhavartan, dhittaien ani khatren 
korpachem kam hem. Tunvem kednanch lojeunk favonam vo Krista vix-
im mafi magunk zainam. Tumi Tache bhitor konn asat hachi loz dhorchi 
nhoi ani tumi kitem mantat tacher herank tumkam loz bhogunk diunchi 
nhoi. 

PROVADIPONNACHI GHOXNNA
Kristachea xubhvortomanachi mhaka loz disona. Hem mho-
jem unchlem apounnem ani hanv tantunt sogllea kallzan ani 
dhaddsan choltam! Amen.

FUDDLO OBHEAS
Daniel 12:3

365 DIS BIBLE VACHPACHO CHALLENGE
Aichea disachem vachop: Stotram 32, 51, 86, 122



48



49



50

     Budhvar, Mai 15   PORIVORTONACHI GOVAIKI

Stotr 105:1 (KJV)
Sorvesporak vakhannat, Tachem Nanv 
porgôtt korat, porzam modem Tachim 
kortutvam gazoiat!

Tumche govaikent porivorton haddpi 
podvi asa! Tumchea jinnentlea Deva-
chea boreponnachi govaiki divop hi 
tumchi poili zobabdari! Voir dil’li voll 
amkam sangta ki ami Devachem nanv 
porgottunk ani Tannem amche khatir 
kitem kelam tem raxttrank kollounk zai, 
dusrea utramnim, VOCH ANI KONNAK 
TORI SANG! Kallokache dor eke xok-
tek tum konn vo tuje bhitor konn rauta 
tem khobor nam. Dekhun nove suvater 
bhitor sortana poili vost korchi ti mhunn-
lear govai divop. Tumi govaiki ditat ted-
nam, tumi otmeachea xetrant(realm) 
dor eke rochnnek signal dhaddtat ki 
tumi Devachim bhurgim ani Tachi pod-

vi tumcheant kam korta!

He tuje porivorton haddpi govaikentlean, tumi herank dhir ditat, 
tanchem svotachem vismit mellounk tancho bhavarth vaddoitat! Bi-
ble amkam sangta, amchea govaianche podven amche add ubo 
raupacho iotn korpi sogllea gozalincher ami zoit melloilam. Tor monant 
dovrat, tumi zuim vetat thoim tumchea govaikeche podven tumchea 
jivitant bodol korpachi tankh tumkam asa!

PROVADIPONNACHI GHOXNNA
Hanv vetam thoim govaiki ditolom ani Devan mhoje khatir 
kel’lem sogllem raxttrank sangtolom. Mhojea sakxichea bollan 
mhojea jivitachem hanv porivorton kortam! Hanv govai ditam 
tednam melle otme bhieun kamptat. Hea vorsa poilim poros 
hanv chodd govai ditolom! Kallokache xokteamno, samballun 
ravat!

FUDDLO OBHEAS
Prokasnni 12:11 

365 DIS BIBLE VACHPACHO CHALLENGE
Aichea disachem vachop: 2 Samuel 13 -15

Brestar, Mai 16 PROKASACHEM JIVIT 

Matev 5:14(KJV)
Tumi sonvsaracho uzvadd. Dongra-
chea mathear bandlolem xar lipon 
urona. 

Tumi sonvsaracho uzvadd! Uzvadd vatt 
dakhoita; uzvadda bhaxen, ek Kristanv 
mhunn tumchem kam sonvsarantlea 
lokank jivit jiepachi vatt dakhovop. 
Kallokachi porva korinastanam tannim 
koxem iesvont zaunchem ani uzvadd 
koso zauncho tem dakhoupi tuminch. 
Kristan poilinch aplea mornna ani mho-
imevont punorjivontponna vorvim sogl-
lea monxakulla khatir soddvonn zod-
dun aplo kaido kelo. Atam, ek uzvaddit 
jivit jievop ani Tache soddvonnechi 
podvi dor eka raxttrak sangop hi tum-
chi zapsaldarki!

Ek zogzogto uzvadd mhunn tumi zuim 
vetat thoim kallokh pois kortat, mhunnlear unneponn, duens ani kitem-i 
vaitt tumchea jivitant vo tumchea kuttumbant suvat na! Xubhvorto-
manacho uzo tumcheant ani tumche vorvim sodankal pettounk diun-
cho! He dhortorecher tum Devacho protinidhi! Tujea uloupantlean ani 
tujea vagnnukentlean ek nomunno zau. Tum hea sonvsaracho uzvadd 
ani bhorvonso, oslo uzvadd zo lipun urona!

PROVADIPONNACHI GHOXNNA
Zogzogtolem jivit hanv jietam! Mhozo uzvadd kallokh pois kor-
ta. Hanv sanddlolea tarvotteank  disha dakhoupi light house-a 
sarkho! Hanv prithumecher Devacho protinidhi! Hea vorsa mho-
zo uzvadd poilim poros chodd porzollit zatolo. Amen. 

FUDDLO OBHEAS
Juanv 8:12

365 DIS BIBLE VACHPACHO CHALLENGE
Aichea disachem vachop:Stotram 3-4, 12-13, 28, 55

Sukrar, Mai 17 OPEXA

Mhunn’nneo 23:18(KJV)
Kiteak khorench tuka boro fuddar as-
tolo, ani tuzo bhorvanso(opexa) bigod-
dchona.

Otmik vixoiamnim ami mhunntat, bha-
varth vismitanchi avoi ani opexa(ex-
pectation) hi voijinn(midwife). Dusrea 
utramnim, tumchi milagr suroxitponnan 
ani khatren pavoupa khatir hem korunk 
adhar diupi opexachi voijinn zai!

Tor polle, jednam tumi supernatural 
opexa kortat, tednam tumchea soim-
bik-ak(natural) super ekvott’ta. Tum-
chem jivit sukem asum, kainch forok 
na. Nokre vhelo tuka kaddun uddoila, 
kainch forok na. Opexa asloleank punn 
hatant kainch nasloleank, toch Dev 
fokot tachench jivit nhoi bogor tachea 
bhonvtonnchea lokanchem jivit-ui tan-

chea faidea khatir bodlunk vapurta. Khoim vochot zalear, aiz vhodd 
vostunchi opexa korat!

PROVADIPONNACHI GHOXNNA
Aichea disachi survat kortanam, vhodd vhodd vostu mhaka 
ghoddtoleo, osle opexen hanv bhorlam. Mhojem vismit lagsa-
ruch na punn tem paulem! Hanv ek govaiki gheun ghora porto 
ietam! Mhoima.

FUDDLO OBHEAS
Filipkarank 1:20

365 DIS BIBLE VACHPACHO CHALLENGE
Aichea disachem vachop:2 Samuel 16 -18



53

 Sonvar, Mai 18                 SADHARONN TEM NAKARAT

1 Korintkarank 2:12 (KJV)
Tôr Devan amkam dileant tim dennim 
vollkhunk Deva thaun ieta to Atmo ami 
ghetla, sonvsaracho atmo nhoi.

Sadharonn jiviet jievop mhunnlear De-
vak tumkam zai aslelea jivitacho op-
man! Devachem bhurgem mhunnun, 
tum hea sonvsarantlea vevoste poros 
khub voir rauta; dekhun tumchim kor-
tutvam ani Devan tumkam jem zaunk 
apoilam tache kodden ekttovunk zai! 
Tumchea jivitantlea sadharonn gozalink 
nakarat, magir tem sadharonn arthik 
vevosta asum, sadharonn sukh vo sad-
haronn bholaiki asum. Bible mhunntta 
ki soglleo vostu tumkam funkott dile-
at! Tachem intesanv mhunnlear tumi 
hea thoddeach vellachea(temporary) 
sonvsarantlea uchambollai-e poros un-
chlem jivit jieuchem, ani sorvsrextt jivit 

jieunchem, ek OSADHARONN jivit! 

Tum Kristanv mhunnun, osli khoinchich tuji goroz na, ji Devan tuka adim 
fuddench uplobdh korun dovrunk na. Utrant vaddttanam, tumkam 
Devan dil’lem sogllem tumi xiktat. Apunn Kristanv ani aplea daizache 
zannvikaien tum choltanam, tumchea jivitant sadharonnak suvat na! 
Povitr Atmeacho obhixek dor eka disa tumchem thikann korat, Deva-
chea utrant vaddot ravat ani tumchem jivit sadharonnantlean osad-
haronn zata tem polleiat!

PROVADIPONNACHI GHOXNNA
SADHARONN JIVITAK HANV NA MHUNNTAM. Hanv ek supernat-
ural rochnna; dekhun hanv sorvsrextt jivit jietam. Hanv Deva 
koddlean zolmolam ani Tachea deivik sobhava pormonnem 
jietam! Amen.

FUDDLO OBHEAS
1 Korintkarank 3:21

365 DIS BIBLE VACHPACHO CHALLENGE
Aichea disachem vachop: Stotram 26, 40, 58, 61-62, 64

 Aitar, Mai 19   VADD ZAVOP!

Galasiekarank 4:1 (KJV)
Fuddem vochum-ia: sogttacho dhoni  
zaun-ui, daiji lhan aso porian, tachê ani 
gulama bhitôr koslich ontôr na;

Oslim kaim sotam utrant asat jim som-
peponnim tumkam disonastanam pas-
sar zaunk xoktat, zori tumcheantlea 
raiall DNA-chea khoreponnant tumi 
cholonat zalear! Aple porjek dudh 
ani mhonvacher jiepachi Devachi 
bhasavnni aiz pasun lagta.   Aiche vol-
li pormonnem, Kristanv koso, vinchun 
kaddunk tujer adharlolem asam. Tumi 
daiji zatoleat vo gulam? Osle doxent 
tumi aslear, zhoim tumi konn te tumkam 
khobor na, tumchea jivita sombond-
him Devachea bhasavnneant tumi 
vaddonant vo cholonant tednam tumi 
dhakttulim bhurgim koxim ani gulam-
ponnachem jivit jietolim.

Ek daiji mhunn jivit jietat tednam, tumkam koslench unneponn asche-
nam, karonn Devachem bhurgem mhunn, unneponn tujem daiz nhoi! 
Bhurgeponnantlean daijiponnant vaddpacho nirnnoi gheiat, ani poil-
inch tumchea hok’kan aslele dor eke bhasavnnecho anondh gheiat!

PROVADIPONNACHI GHOXNNA
Devachi DNA mhojeant asa; dekhun kodinch hanv chakrachem 
jivit jieunchonam. Dhan-dovlot mhoji, halleluiah!
 
FUDDLO OBHEAS
Stotr 32:8

365 DIS BIBLE VACHPACHO CHALLENGE
Aichea disachem vachop: 2 Samuel 19 -21

Somar, Mai 20  BOLLIXTT MAGNNEM
 

Filipkarank 4:6-7(KJV)
Koslech huske kaddum nakat; sogl-
lea tumchea magnneamnim tumkam 
goroz titlem-i Devak kollit korat, punn 
tumchim magnnim dhin’vaxi kallzan 
kel’lim zaum-di. Ani amchea ginea-
na poros vorti Devachi xanti tumchim 
monam ani kallzam Jezu Krista sovem 
rakhtoli.

Zaite pautti tumi tumchea jivitantlea 
oddchonnintlean vetat ani fokot mag-
nneachi bollixtt podvi tumche thaim 
naslelean, teo oddchonni koxeo sud-
harcheo tem tumkam kollona. Devan 
amkam korunk zai mhunn magnnem 
korunk sanglelem na, punn magnnem 
korpant ek vishesh podvi zoddloli asa. 
Magnnem korinastanam Kristi jivit 
jievop mhunnlear hatiaram nasta-
nam zuzanchea moidanacher cholpa 

sarkem! Tumi magnnem kortana, dusman tumcher uddoupacho iotn 
kortat tea khoincheai gozali khatir, tumi svotak toiar kortat!

Voili voll sangta ki jednam tumi dhinvas diun magnnem kortat tednam 
huske kaddop hi ek fattli gozal zata. Kosli-i poristithi tumkam fuddo ko-
runk poddlear, gineana poros vorti Devachi xanti tumchim monam, 
kallzam rakhun dovorteli. Aiz, magnneachea bollixtt podvecho faido 
gheiat!

PROVADIPONNACHI GHOXNNA
Hanv magnnem kortanam bodlav zata! Mhojea magnneachea 
podven koslei poristithik hanv toiar zatam! Mhojea magnneak 
lagun, Somiachi xanti mhozo jiv girasta, Jezuchea nanvan! 
Amen.

FUDDLO OBHEAS
Luk 18:1

365 DIS BIBLE VACHPACHO CHALLENGE
Aichea disachem vachop: Stotr 5, 38, 41-42

   Mungllar, Mai 21 HANV MHOJEACH MARGAR 
ASAM!

Upodexok 9:11(KJV)
Sonvsarant hanvem anink ek pollelam: 
Vegan dhanvpi sodanch spordha jik-
honant, Xoktivont sodanch zhuzant zoi-
tivont zainant; xanneank sodanch je-
vonn mellonk pavona, Nhoi mhunnon 
budhvontank girestkai, Nhoi mhunnon 
zannarank upkar: Vêll ani sondhi sogl-
leank asa.

Zaite Kristanv aplea provasachi sor 
heranchea provasak korpachi chuk 
kortat! ‘’Atam meren khoim asunk zai 
aslom tem mhaka khobor asa’’ os-
lim vakyam zaitim uloitat, tori oslem 
ulovop Devachem nhoi! Aiche vollint 
amkam kolltta ki vegan dhanvpi so-
danch spordha jikhnant. Atam meren 
tumi asunk zai thoim tumi nant mhunn 
Dev tumkam visorlo vo Tachea nodren 
tumi unne mhotvache asat, oxem nhoi. 

Tumcho vell ani sondhi ietoli!

Khellgoddianchea mondollant Olympic dhanvpeank sogllem lokx 
nimnne vollicher ghalpak protsahon ditat ani spordhe vellar vollon 
fattim pollounchem nhoi, oxem kelear te fattim poddonk xoktat. Tech 
bhaxen jednam tumi svotachea margar lokx dinastanam dusrea dhan-
vpeank polletat tednam tumchi nodor nimnne volli veli sanddteli ani 
fattim poddunk lagtoleat! Devan tumkam kitem zaunk apoilam, fokot 
tacher aplem sogllem lokx ghalunk xikat. Dor disa Tachea utrant vaddot 
vechem ani her kitem kortat hacho husko korcho nhoi!

PROVADIPONNACHI GHOXNNA
Hanv mhojeach margar asam! Nimnne vollir mhojem sogllem 
lokx asam. Jezuchea nanvan spordhechea vellar vollun fat-
tlean hanv pollenam! Amen.

FUDDLO OBHEAS
Izaias 26:3

365 DIS BIBLE VACHPACHO CHALLENGE
Aichea disachem vachop: 2 Samuel 22-23, Stotr 57

Budhvar, Mai 22     DEVA VANGDDA EKTTOCH

Luk 5:16 (NLT)
Punn To khõi-khõi eksurê svater  vo-
chun magnnem kortalo.

Itli dhandoll aslelea sonvsarant Deva 
vangdda ekttoch vell sarunk durlokx 
korop sompem. Ektteponnachem(soli-
tude) mhotv tumi  vollkunk na zalear ji-
vitant tumkam zaitem chukum ieta! Dor 
eka Kristanvan Somia vangdda khasgi 
vellachi sthapnnuk korunk gorjechem. 
Prokasnni(revelation) poilim, eksurponn 
ieta. Jednam tumkam Somia vangdda 
khasgi vell sarpachem mol kolltelem 
tednam tacho tumchea jivitacher kitlo 
kobar zaina toslo porinnam zata tem 
polleun tumkam ojap zatolem.

Bible-ant zaite pautti ami polletat ki 
Somia Jezun Bapa vangdda apunn 
ekttoch raunk vell tharailolo! Dor eka 

Kristanvan razanchea raza mhureant eka-meka samkar vell sarpacho 
iotn korcho!

PROVADIPONNACHI GHOXNNA
Zoxem hanv Somia vangdda ekttoch vell sartam toxem mho-
jea jivitantlea voibhovacho bhar vaddot gela. Hanv voibho-
vantlean voibhovant rupantorit zalam, Jezuchea nanvan!

FUDDLO OBHEAS
Matev 14:23

365 DIS BIBLE VACHPACHO CHALLENGE
Aichea disachem vachop: Stotr 95, 97 – 99

    Brestar, Mai 23 OTMIK POWERHOUSE

Romkarank 8:5-6 (KJV)
Jim konn mon’xasoimbachea vondo-
vnniam pormannem jietat, tancho iklo 
mon’xasoimbak avoddta tacheruch 
dovorlolo asa; punn jim konn Povitr 
Atmo oddun vhorta tê vatten cholunk 
axetat, tancho êkuch iklo: Atmeak 
avoddtat teô vostu. Mon’xasoimbach-
er iklo dovorlear, tuka mellta fokot mo-
ronn; punn Povitr Atmeacher to dovorlo 
zalear, tuka mellta jivit ani xanti.
 

Kristanv dhormantlo ek samanya goir-
somoz mhunnlear, Deva vangdda chol-
op mhunnlear jivit Kristak divop, itlench. 
Punn, tumchem jivit Kristak divop hem 
tumchea torekvar-ang aslolea provas-
antlem fokot poilem pavl. Povitr Atmea 
kodden ekcharachi zannvikai tumkam 
asunk zai. Devan tumkam rochleant ani 
Dev ek atmo, mhunnlear Devachem 

bhurgem mhunn tujem mull otmeachem. 
Toslem jivit jieunk dor eke ghoddiek kuddik tuvem nhoikarunk zai! Jed-
nam kitem-i korunk tumkam nett ieta vo prerit zatat tednam ti prernna 
Deva koddlean, tumche kuddi thaun vo soitana koddlean legit ieta kai 
kitem hacher tumkanch proxn korat!

Tumchea xikxonna vixim, nokre vixim, logna vixim ani tumchea bhu-
rgeam vixim Povitr Atmeachi bud’dh gheiat. Jednam tumi Povitr At-
meak tumkam vatt dakhoupak ditole, tednam sonvsar dita tache po-
ros bhorpur xanti tumkam melltoli. Atmeacheo vostu vollkunchi tankh 
hacher tumchea jivitacho ies  adharlolo asa. Apleak sonvsarantlea 
monxam thaun kuxin dovrun, dor disa utor vachpachi khatri korat ani 
svotak ek Otmik powerhouse zata tem polleiat!

PROVADIPONNACHI GHOXNNA
HANV EK OTMIK POWERHOUSE! Devacho Atmo raj korpi jivit 
hanv jietam, ani mhojea nirnnoiancher kuddik koslich podvi na! 

FUDDLO OBHEAS
1 Korintkarank 2:14

365 DIS BIBLE VACHPACHO CHALLENGE
Aichea disachem vachop: 2 Samuel 24, 1 Itihas 21-22, Stotr 30

Sukrar, Mai 24 DEV BHOKTICHE SANGATI

Luk 6:12-13 (NIV)
Magir oxem zalem: magnnem korunk 
Jezu eka dongrar gelo ani Devak mag-
nnem korun Tannem ak’khi rat sarli. Uz-
vaddtôch Tannem Aplea xisank apoile, 
tantlea bara zannank vinchun kaddle 
ani tankam Dhormdut oxem nanvui 
dilem.

Iesvont jivit jiepak zai zalear, tuje bhon-
vtonnik raunk tum konnak vinchta tem 
gorjechem! Aichi voll amkam dak-
hoita ki Somia Jezu apunn konnachea 
bhonvtonnim raunk sodhtalo ani te 
vichnnukecho sodanch urtolo porin-
nam, hanchem mhotv taka khobor 
aslem. Ho nirnnoi gheunk, To eksure 
suvater vochun ek ratbhor magnnem 
kortanam amkam dixtti poddtta. Zaite 
pautti, Kristanv lok otmeache bud’dhin 
kel’le topasnni poros sonvsarachea 

nemam pormonnem aple sangati vinchtat! Tuka avoddtat te television 
programme konnak tori avoddttat hacher adharun ixtt vinchche nhoi. 
Tumchea otmeachea apounneak sobtat tosle lok vinchun kaddat. 

Daniel Bible-antlo ek poripurnn udharonn; taka vhoddle ixtt asle. Jed-
nam razan luksann korpi formann dilo ani taka sonkoxttant ghatlo ted-
nam Daniel-an apleam ixttank magnnem korpak apoilem ani Devan 
tankam tanchea sonkoxttancho upai dilo. Osle ixtt tumi dovrunk zai, 
tumkam Deva lagim haddpi ani tumkam sarkea vostumnim sfurti diupi!

PROVADIPONNACHI GHOXNNA
Hanv konna bhonvtonnim asam tem vinchun kaddunk Povitr 
Atmo mhaka suchovnni dita. Borea kamak prerit korpi ixtt hanv 
vichun kaddttam ani nhoi urfattem, Jezuchea nanvan!

FUDDLO OBHEAS
Mhunn’nneo 13;20

365 DIS BIBLE VACHPACHO CHALLENGE
Aichea disachem vachop: Stotram 108 - 110



60

   Sonvar, Mai 25 KOLPONIK ADDMELLEO

2 Korintkarank 4:18 (KJV)
Mhonnttôch dolleank dixtti poddtat  
toslea  vostuncher  ami amchem dhe-
an-mon lainanv, punn dixtti poddonant 
toslea vostuncher; dixtti poddtat teô 
vôstu thoddoch vêll urtat, punn dixtti 
poddonant teô sasnnak togtat.

Soimbhik dolleamnim tumkam zai 
tem xevottak pavounk xekddeamnim 
addmelleo ani avhanam(challenges) 
asat oxem disum ieta, punn voir dil’li 
voll mhunntta dixtti poddtat teo vostu 
thoddeach vellacheo! Dor ek ‘VO-
NOTT’ ji mellum ieta ti fokot ek monantli 
addkoll! Kristanv mhunnun, tumchea 
vatter kitench ubhem raunk xokonam! 
Bible mhunntta tumche sovem asa To 
sonvsarant asa tache poros odik bol-
lixtt, mhunnghe tumche udexim jieu-
pi ani vavurpi Deva poros vhoddlem 

avhan tumkam kodinch mellchem na!

Bible-ant ami polletat, oslea kallar xis Devache kurpechi bori khobor 
porgott’tat jednam lok Kristanvanche itle dusman aslele ki te tankam 
piddapidd ani moronn legun diupak fuddem vetale. Tori rajeant xisan-
chea yogdanak lagon 2500+ vorsam uprant-ui Kristanvponn vaddot 
asam. Oxem koxem? Mukhar asleleo addmelleo polleunk tannim na 
mhunnlelea pasot. Tumche mukhar dispi khoinchi-i addkoll polleunk 
nhoikar diuncho!

PROVADIPONNACHI GHOXNNA
Kitench mhozo nas korunk xoknam! Mhoje vatter ietolea kho-
incheach soitanachea addmelleank hanv dhean dinam! HANV 
KEDNANCH FAIL ZAUNK XOKONAM! Mhoima. Amen.

FUDDLO OBHEAS
1 Juanv 4:4

365 DIS BIBLE VACHPACHO CHALLENGE
Aichea disachem vachop: 1 Itihas 23-25

 Aitar, Mai 26    BHAVARTHACHEO NIXANNEO

1 Raza 18: 43-44 (KJV)
Ani tannem aplea sevokak mhollem, 
‘Voir voch ani doria vatten nodor bhon-
vddai.’ To gelo ani tannem nodor mar-
li. Tannem mhollem, ‘Thoim kãich na.’ 
Elijan taka mhollem, ‘Sat pavttim porot 
voch.’ Satvê pavtti sevokan mhollem, 
‘Polle, mon’xachea hata edem ek 
dhakttulem kup doriantlean voir sor-
ta.’ Elijan mhollem, ‘Voch ani Ahabak 
sang, “Tuzo ron’gaddo toiar dovor ani 
paus tuka addaun dovorchê adim, tum 
vattek lag.” 

Israel desant zaitim vorsam dukholl ani 
akall aslo, je meren Elija provadean 
mhunnlem, ‘’Pausacho gaz mhaka ai-
kum ieta.’’ Soimbhik xetrant(realm) pau-
sacho avaz aikunk ienaslo, punn otmik 
xetrant Elijak paus poddunk toiar zaupi 
gaz aikunk ietalo! Provadean ghoxnna 
kel’lea uprant tori paus rokddoch pod-

donk laglo na. Elijachea sevokan sov pautti topastoch ek lhan kup taka 
dixtti poddlem ani tea uprant paus poddonk laglo!

Zaite zann rokddoch paus sodhpachi chuk kortat! Bhorpur jivit(abun-
dance) ieta tem dakhounk Dev tumkam dita te lhan lhan suchovnneank 
durlokx korinakat! Devan tumkam tumchea jivitant kitlim pois vheleant, 
hem manun gheunk xikat. Poile nodrek, ti nokri vo sondhi lhan kuskutt koxi 
disum ieta. Punn ti tumkam eke goffinn-i sarki ani ieucheo asat tea vhod-
dlea vostuncho sonket diupi lhan kup asum ieta! Devachea bhurgea, 
tum thir astoloi hachi khatri kor! Tumchea bhavartachea nixanneank sodit 
ravat ani tache uprant dubhava viret bhorpur jivit  ietolem!  

PROVADIPONNACHI GHOXNNA
Hea jivitant anink vhoddvikaie khatir Dev mhaka toiar korta hem 
mhaka khobor asa! Hea vorsa, hanv mhoje mukhar aslolea dor 
eka kupak vollkotam, Jezuchea vortea nanvan! Amen. 

FUDDLO OBHEAS
Jeremias 29:11 

365 DIS BIBLE VACHPACHO CHALLENGE
Aichea disachem vachop: Stotram 131, 138-139, 143-145

  Somar, Mai 27 OTME JIKUNK ZOLMOLAM

Matev 28:19-20 (KJV)
Mhonnttôch vochun sogllea raxttrank 
Mhoje xis korat; Bapachê ani Putachê 
ani Povitr Atmeachê Nanvim tankam 
snan diat; ani Hanvem tumkam dile-
at teô soglleô adnia pallunk tankam 
xikoiat. Ani zanno zaiat, sodanch-so-
dam, hôi, kallam-iuganchê sompad-
nnê porian, Hanv tumchea sangata 
asam!”

Raxttrank xis korunk tumkam toiar kel-
eant! Ek Devachem bhurgem koxem, 
tumi vetat thoim Jezuchem dhoniponn 
porgott korun tumchea xarant Kris-
tachem zoit lagu korop, ho tumcho kai-
do! Pirai, vevsai vo chuki legit pollenas-
tanam dor eka Kristanvak otme jikhpi 
adneapotr(mandate) dilam. Bible-ant 
ami polletat ki Paulu, aplem jivit Kristak 
diunche adim Kristanvank piddapidd 

ditalo, hache sonvsarbhor missionary aslele ani taka lagun sat raxttram 
Kristanv raxttram zalim. 

Bible amkam dor eke rochnnek xubhvortoman porgottunk sangta; 
mhunnlear sonvsarant khoincheai suvater tum asum, otme jikhunk adar 
asat! Xallent asum, tumchea kamachea suvater asum vo restaurant-ant 
asum, tumi khoim vetat thoim otme jikunk ekdom bori suvat! Dev so-
danch tumchea sangata asa, tor konnachech nakarnnek bhieum na-
kat. Tumkam hem korunk toiar keleat!

PROVADIPONNACHI GHOXNNA
Mhojea nokrent, xallent ani xarant otme jikhpachem adneapotr 
hanv ghetam! Raxttrank MHAKA lagon Somi Jezu Kristachem 
nanv kolltolem! Hea vorsa lok mhaka NUMBER ONE OTME JIKHPI 
oxem mhunntole!

FUDDLO OBHEAS
Mark 1:15

365 DIS BIBLE VACHPACHO CHALLENGE
Aichea disachem vachop: 1 Itihas 26-29, Stotr 127

Mungllar, Mai 28 POIXEAM POROS CHODD

Stotr 1:3 (KJV)
Vhanvtea vhallachê degek lail’lea 
rukhak kalla pormannem zatat follam 
ani kodinch bavun poddonant tachim 
panam: oslea rukha vori to monis, 
soglleô tacheô kornniô sufoll.

Kaim Kristanv asat je mhunntat, ‘’Ami 
sodanch Deva koddlean borem opexa 
korunk favonam; ami kednam ked-
nam vaitt vostunchi opexa korunk zai, 
karonn jivit utar-choddavamnim bhor-
lelem asam.’’ Xubhvortomanachea 
sondexa vixim  to ek vhoddlo goirso-
moz. Sonvsarantlea vaitt ani dukhincho 
mastermind Dev nhoi. Tachem sopon 
jem tumkam Krista Jezu vorvim poilinch 
sakar zalam tem mhunllear tumi purnn 
udhorgotin cholop. Hantunt poixech 
nhoi punn tache poros chodd!

Tor polle, hea sonvsarant zolmol’lea konnakuch Devan gorib, duent, 
khontiborit, niraxi, udhas vo tras sonspachem noxib dil’lem na. Bogor, 
Devak zai sogllea monxanchem borem cholchem ani zoxem atmea 
vatten boro asai toxich kuddichi-i bholaiki bori aschi (3Juanv 1:2). To 
tumchea otmeacho, jivacho ani kuddicho vikas sodhta. Haka lagon 
tumi duens, goribi, har svikarunk vo tumche bhitor raunk diunk favonam; 
vo fokot poixeanchi opexa dovrunk favna; Tachi itsa poixeam poros 
chodd asa. Aiz hea khoreponnant jie!

PROVADIPONNACHI GHOXNNA
Hanv poristithim poros voir jivit jietam, tanche poros khub voir. 
Mhoji udhorgot nischint asa ani tantunt poixe ani tea von chodd 
vostu asat. Hanv girest, Jezuchea nanvan!

FUDDLO OBHEAS
Mhunn’nneo 4:19

365 DIS BIBLE VACHPACHO CHALLENGE
Aichea disachem vachop: Stotram 111-118

      Budhvar, Mai 29 SREXTT PURVONN

Dusri Somurt 29:5 (NIV)
Challis vorsam tumkam tannem 
oro-nneantlean choloun vhelim, ani 
tumchim vostram ani pãiancheô vhan-
nô zhoron pinzlim nant.

Dev aplea dor eka bhurgeak srextt 
purvonn(provision) dita! Bible sangta ki 
jednam Israel lok Ejiptant gulamponna-
chea jinnentlean mukt zale ani oronne-
ant asle tednam Devan tanchea dor 
eka gorjechi zotnai ghetli. Oronnem 
bhirankull ani sukem-korddem asun-
ui, suriachea rokrokit votan tim hulpo-
lelim nant, tanchim vostram kednanch 
pornnim zalim nant ani paim dukun su-
zle nant. Israel lok Pornnea Korarantle 
monis asle. Povitr Atmo asleleak tuka 
anik kitem! Toch Dev aiz tuka purvonn 
korta ani posta!

Kaim zann Krist tanchi purvonn korunk sodhta hem puraien kollonas-
tanam jivitantlea avhanak(challenges) ekttech fuddo korpacho iotn 
korpachi chuk kortat. Tumchi poristithi somet’tunk zaina sarki disli tori, 
vo tumi khol oronneant asat ani gondholl tumkam ghero ghalta oxem 
dislem tori ugddas dovor, soglle poristithi pasun tumi svotontr jietat; ani 
tumchea jivitant Tachi upostithi vollkolear To tumchi kallji ghetolo ani 
tumkam srextt purvonn ani mog ditolo.

PROVADIPONNACHI GHOXNNA
Hanv mhojea bhonvtonnchea poristithim pasun svotontrponnan 
jietam! Dev sodanch mhojea sangata asa! Kosleai avhanak 
fuddo korunk mhaka poddum, Dev mhaka goroz tem sogllem 
ditolo! Kristant mhaka SREXTT PURVONN ASA. Amen! 

FUDDLO OBHEAS
Filipkarank 4:19

365 DIS BIBLE VACHPACHO CHALLENGE
Aichea disachem vachop: 1 Raza 1-2, Stotram 37, 71, 94

    Brestar, Mai 30   MHAKA ZAGEAR GHALPI

2 Timotak 3:16 (KJV)
Sogllem Povitr Pustok Devachea pre-
ronnan boroilam; xikovnn diunk, chuki 
kaddun dakhounk, lokak nittaier had-
dunk, tankam Devak man’ta toslea 
jivitachê vatter fuddem vhorunk, tem 
upkarta.

Hea vollicho ek khinnbhor vichar ko-
rat! Soglli somurt Devachea preronnan 
boroilea; mhunnlear ti Devan suskarleli. 
Magir mhunnlam ti faideachi, mhun-
nge tuka adavachi. Kitem utor hem!

Tor gorjechem mhunnlear, somurt xik-
ounn diunk(doctrine) asa, mhunnge ti 
xikoita ani toiar korta. Hem utor chuki 
kaddunk ani nittaier haddunk bi up-
karta. Thoim ‘nittaier haddunk’ hem 
utor Greek bhaxen epanorthosis oxem 
asam, tacho orth zagear ghalop (Fix). 

Tor tumchea jivitant ani poristithent kitem-i sarkem korchem asam zalear 
utor tem ZAGEAR GHALTA. Tem pollelem tunvem? Tumi kedna te bhax-
en pollelam? Utor fokot choritrantle doxh sudharna, punn kitem-i tuje 
sovem vankddem asa taka utor zagear ghalta, he toren tuji novsornni 
zata. Poixeanche proxn asum, bholaikeche proxn, sombondh-a vixim 
proxn asum, adhi. Utor tumkam epanorthosis kortolem. Tem tuka ani 
tumchea jivitant kitem-i vankddem asa taka zagear ghaltelem.

PROVADIPONNACHI GHOXNNA
Mhoje kuxik ek zagear ghalpi asa. Soglle mhoje proxn suttave 
korunk, mhojean utor dhaddunk zata. Aiz hanv ut’tam ani mho-
jea fuddarak utrachem  protocol dhaddtam, oxi dor ek addkoll 
zagear poddtta, Jezuchea nanvan! Amen.

FUDDLO OBHEAS
Romkarank 8:28

365 DIS BIBLE VACHPACHO CHALLENGE
Aichea disachem vachop: Stotr 119

Sukrar, Mai 31  VELL VOGDDAINAKA, FOKOT 
MAG

Matev 21:22 (KJV)
Ani prarthon kortana bhavarthan tumi 
magxat titlem-i tumi ghetoleat.”

Bethsaida-che tollie kuxik aslelea 
opangull monxachi khobor aiche vol-
lik favo te pormonnem manddunk ek 
poripurnn udharonn. Somia Jezun tea 
monxak vicharlem, tuka borem zaunk 
zai? ‘Hoi’ zobab diunche poros to rokd-
doch kagall(complain) korunk laglo ki 
itlim vorsam konnench taka mozot ko-
runk na. Vollkicho avaz?

Aiz hem vachpi konn tori toxench kor-
tat. Magnnem kortanam tim kagall 
kortat ani pirngotat, punn kednach 
maginant. Aichi voll mhunntta MAG! 
Sadhem! Tumchea jivitant kitem-i  neg-
ative ghoddlam tem Devak sagpacho 
iotn kortanam zompa bhonvtim marum 

naka – somptoch mud’dhear io. 

Sorvespor tumkam kednanch boreo vostu addaun dovorcho na. 
Dekhun, aiz taka tumchi vinonti kollounk dhaddos korat. Fokot magat!

PROVADIPONNACHI GHOXNNA
Hanv jem magtam tem veginuch ghoddtelem oxem hanv 
bhakit kortam. Mhojea Bapan adinch sogllem borem tem mha-
ka dilam ani hanv tantunt jietolom ani choltolom, Jezuchea 
nanvan! Amen.

FUDDLO OBHEAS
Matev 7:11

365 DIS BIBLE VACHPACHO CHALLENGE
Aichea disachem vachop: 1 Raza 3-4

Sonvar, June 1        BHAVARTHACHE MUSCLE

Mark 11:23(KJV)
Hem Hanv tumkam khorench sangtam: 
konn aplea kallzant dubhav dhorinas-
tana, apunn mhonnttat tem zatolem 
mhonn bhavarth dhôrun, hea dongrak 
mhonnttit: ‘Hangasorlo utth ani doriant 
voch’, tem tanchê sorim ghòddtolem.

Vigyanant urjeche(energy) vegveglle 
prokar vo vistar(dimensions) asat. Ki-
netic urza mhunnge, porinnam haddpi 
haalchal-i vixim xokt. Toxench Poten-
tial urza asta ji fokot sattovun dovorleli 
xokt, vapurleli na vo haloil’li na. Tech 
pormonnem chalik lainaslolo bhavarth 
mhunllear ek uzarant nasleli podvi. 
Hem zoxem ek monis dynamite(bomb) 
gheun aslelea sarko, punn tacho porin-
nam kitlo zaunk xokta hachi taka kho-
bor na.

Jezun aplea xisank uktem kelem ki 
tankam fokot zaddank shrap diunchi tankh na, bogor porvot eke su-
vater thaun dusre suvater halounk tanche thaim zata. Tumche bhitor 
bhavarthachem bim asa, punn tem upeogak ghalunk survat kelearuch 
tumkam porinnam mellunk xoktat. Tumi mel’leank jivont zaupachi ad-
nea diun survat korchi nhoi, punn tumchea pastorak apnnacher mag-
nnem kor mhunnche adim, tumchi tokli usollta ti bondh zaunk zai. Tum-
cho vaur-dhondo, bholaiki vo xikxonna vixim aiz bhavarth nanvachea 
hea muscle-acho exercise korat. Kosloch dubhav dovrinastana, tumche 
mukhar jem kitem asam taka koddsorpachi adnea diat. Tumkam bha-
vartacho otmo asa ani tumi jem kitem uloitat tem sthapit zatolem.

PROVADIPONNACHI GHOXNNA
Mhoje bhitor bhavartacho otmo asa; tea pasot, hanv uloitam. 
Mhojea jivitachea dor eka vattarant uzvadd fankta, Jezuchea 
nanvan. Amen

FUDDLO OBHEAS
Hebrevank 11:1

365 DIS BIBLE VACHPACHO CHALLENGE
Aichea disachem vachop: 2 Itihas 1, Stotr 72

  Aitar, June 2 DEIVIK DNA

Juanv 15:5 (KJV)
Hanv Dak-Vêl, tumi fantte. Jim konn 
Mhojê sovem rigun ravtat ani zanchê 
sovem Hanv rigun ravtam, tim subham’ 
follam ditat; kiteak Mhojê virêt tumche-
an kãich korunk zaina.

Tumche toklent dhanvtelem rogot 
hem tumchea ak’khea angant dhan-
vpi tench rogot oxem somzun gheunk 
sadharonn ok’kol zai. Hem mullavem 
vigyan. Zaddachea kanddant dhanv-
pi poxttik totvam, fantteamnim vhan-
vtat tinch. Tor jednam Jezun mhunn-
lem, ‘’Hanv Dak-vel ani tumi fantte,’’ 
To mhunnunk sodtalo ki Tache bhitor 
aslolem tench jivit amche bhitor vhan-
vta.

Devachi DNA topasunk zai zalear, fokot 
svotakuch topas. Tumkam Devachi 

DNA asa, ani tacher kainch unnem vo urlolem na. Tumcho zolm ani 
vonxachi rochnnuk voir thaun ailea mhunn tumkam nidh nasleli rat di-
upacho odhikar khoinchech poristithik na. Tumi Devachea mhoimecho 
ani soimbhacho akar. Ho dis jikhpacho dis mhunn gheiat ani tumchea 
bhonvtonnchea soglleank dakhounchem ki jem srextt, tache sun tumi 
zolmoleat.

PROVADIPONNACHI GHOXNNA
Mhozo zolm vhoir thaun ani mhoji DNA Devachi. Devachea 
bhagamcho mhaka toiar kela ani hea dudh ani mhonv-achea 
vorsant mhojea iesak vo progotik koslich addkoll na. Amen

FUDDLO OBHEAS
1Juanv 4:17

365 DIS BIBLE VACHPACHO CHALLENGE
Aichea disachem vachop:  Gitantlem git

 Somar, June 3  SONSKRUTAI BODOL 

Utpoti 11:6-7 (KJV)
Ani Sorvesporan mhollem: ‘Hi êkuch 
porza ani ti êkuch bhas uloita ani tim 
fuddarak  kitem-kat  korchim asat ta-
chi hi survat; tim atam korunk sôdtat 
titlem-i  tankam avghodd lag-chem 
na, tim ekamekachem somzona zaunk 
ami sokol vochum-ia  ani  thoim tanchê 
bhaxecho  gondhôll korum-ia.’

Sonskrutai mhunnlear somazacher 
raj korpi somzutincho punzo. Sonskru-
taiecho tontu toiar korpi ek mhotvachi 
vost mhunnlear bhas. Soglle monxache 
somaz bhaxecho upeog kortat. Bhas 
amchea somzutinchi vevostha ani 
vagnnuk ghoddoun haddtta.

Babelachea minar-ant monis zatik 
ekuch bhas asli tedna, tannim Deva 
kodden paupi minar(tower) band-

hunk tharailem. Devak legit tankam addaunk mell’lem na ani tankam 
veg-vegllea bhasanchi vollokh korun diun ximpddauche poddle. Jed-
nam tumi Devachi bhaxa uloitat, tednam tumi bandtat tem sogllem ub-
hem urtolem. Devachem bhurgem mhunn tumchi bhas sonvsarantlea 
lokam koddlean ieupi bhaxe kodden ghuspaum nakat. Sogllem denvot 
asam, oxem te mhunntat tednam, vhoir uklop asam oxem tum mhun-
not rau. Ies-achi bhas uloi ani tumchea ak’khea jivitak iesachi, progoti-
chi ani zoitachi sonskrutai asteli.

PROVADIPONNACHI GHOXNNA
Hanv Devachem bim ani hanv sonskrutai mhojea Bapa(Dev) 
koddlean haddtam. Hanv jem mantam tacher ubho rautam, 
ani tem Jezuchea nanvan uloit rautam. Amen.

FUDDLO OBHEAS
Mhunn’nneo 18:21

365 DIS BIBLE VACHPACHO CHALLENGE
Aichea disachem vachop:  Mhunn’nneo 1-3

   Mungllar, June 4  PROKASNNECHEM GUNNVONT 
BOLL 

2 Pedru 1:12 (KJV)
Dekhun, zori tumi heô vostu zannont ani 
tumkam mell’lam tem sot tumchea ji-
vitant tumi ghott dhôrun asat, tori hanv 
tumkam tancho ugddas korit ravtolom.
 

Amchea bhurgeponnant gonnit, vig-
yan vo bugol(geography) hancheo 
kaim sonkolpona somzunk amkam 
osombhov aslelem karann amchea 
toklekodden teo somzunk vo sambal-
lunk zainasleleo. Kaim gonnitachea 
proxnakodden kusti kortanam, amkam 
tem somzunk avgodd laglelea karan-
nak ami mhunnttalet, ‘’hem zaina’’ 
vo ‘’hem osombhov.’’ Amchi favo titli 
vadd zalea uprant, amkam somzolem 
ki ek unnem don (1 - 2) ho gonnitant-
lo sarko proxn ani unnem ek (-1) diunk 
xokta. 

Bhavarthachi gozal ieta tednam tench lagu zata. Bible hea atam-
chea kallachea sotan sthapit zal’leachem uloita, mhunnge fattlem, 
atanchem ani fuddlem sot asam. Devachea fattlea sotamnim tumi 
chol’lear, To ani Tache vichar tumkam mellchenant. Tumi Devachea 
atanchea kallantlea sotant sthapit zaunk, utrant, magnneant ani Ta-
chea ekcharant tumi raunk zai. Dudh tumkam posta toxem, utor tum-
chem posonn zaunk zai. Dev amchea kallant vichitr ochoriam, khunna 
ani ojapam korta. Tumi sodh’dhea chea sotant chol’learuch hache 
bhagidar zaunk xoktat.

PROVADIPONNACHI GHOXNNA
Hea atamchea kallachea sotant cholunk hanv vinchun kad-
dttam. Mhojeo vatto uzvaddan bhorleleo ani hanv addkollun 
poddcho nam vo fail zauncho na, Jezuchea nanvan. Amen

FUDDLO OBHEAS
2 Tiimotak 2:15

365 DIS BIBLE VACHPACHO CHALLENGE
Aichea disachem vachop:  Mhunn’nneo 4 - 6



73

Budhvar, June 5 OTMIK XIKOVNN

Romkarank 10:17 (KJV)
Mhonnttôch Kristacho sondêx kanar 
poddcho; ani to kanar-poddun, bha-
varth utpon zauncho.
 

Kristanv dhorm ho ekuch somzutinchi 
vevstha ji bud’dhi vixim asa. Devachem 
utor aikun ani aikun bhavarth ieta. Tem 
somzunk ani Jezu Kristachea uzvadd-
ant cholunk tumkam tumche bhitor 
zannkari  melltta. Ugddas dovrat, Bi-
ble legun sid’dh korta ki bhavartha 
viret konnacheanuch Devak koxench 
manonk zaina. Gineana vorvim mell-
pi to ‘’visvasacho bhag’’ nastanam 
Devachi khuxi korunk samkem osomb-
hov.

Mullavea utramnim, Kristanvponn 
modheomtaie(mediocrity) pasun 
pois asam. Ami uzvaddit zal’le. Deva-

chea utra vorvim amche sovem uzvadd aslole ami te. Tumi Devachim 
bhurgim mhunnonk otmik xikovnnechi goroz. Buzam rundh korat ani 
dhaddsan sot’te-chea xetrant(realm) vochat. Tuje thaim deivik ginean 
asam ani iesvont zaunk tujea ostitvacho dor ek tontu utsuktaien asa. 
Hem bhokti-pustok vachtana tumchea otmeant chodd uzvadd ani gin-
ean vochot asam, ani dubhava viret tumi Jezuchea nanvan zoitachem 
jivit jietole.

PROVADIPONNACHI GHOXNNA
Mhoje bhitor asa To sonvsarant asa tache poros vorto. Bhov vor-
to Zo Asa mhoje bhitor rauta. Hanv mhoje sorvbhonvtim soglle-
ank uzvadd diupi. Halleluiah!

FUDDLO OBHEAS
Stotr 119:130

365 DIS BIBLE VACHPACHO CHALLENGE
 Aichea disachem vachop:  Mhunn’nneo 7 - 9

    Brestar, June 6 KRISTACHE DAG

Galasiekarank 6:17 (KJV)
Itlem sanglea uprant konnench mha-
ka anink tras dium noiê; kiteak mhojê 
kuddir asat te dag  Jezu pasot hanvem 
bhôglolea koxttanche. 

Dag mhunnlear monxacher vo kho-
incheai jiv naslelea vostucher dispi 
chap. Dag-anchi kolpona adlea kalla 
savn suru zali, jedna ek vost dusrea 
vostu pasun veglli korpa khatir tancho 
upeog kortale. Apostl Paulu mhunntta 
apnnacher dag vo asinath(signature), 
dusrim bhaxantoram sangtat te por-
monnem, asat. Mhaka ani tumkam-i 
toxench. Amchea vevsthent(system) 
Jezu Kristacheo asinath asat. Ami vi-
chitr sobhavachim ani amcher Jezu 
Kristacheo asinath asat hem atmea 
vattarant khobor asa. 

Kristachi asinath vo dag asop mhunnlear dag-achea Dhonian tumkam 
vochun Tachem boreponn dakhoupak promannit keleat. Dag lavun 
Devan tumkam hea sonvsarant dhaddleant apli mhoima dakhounk. 
Fuddlem pavl mar ani zachi asinath tumcher asa tachi mhoima dakhoi, 
Jezuchea nanvan!

PROVADIPONNACHI GHOXNNA
Kristachi asinath mhojea sogllea jivitacher asa. Tachi mhoima 
sonvsarak dakhounk hanv zolmolam. Mhoje vixim sogllem ek 
ojap zatelem, Jezuchea nanvan. Amen. 

FUDDLO OBHEAS
Ezekiel 46:16

365 DIS BIBLE VACHPACHO CHALLENGE
Aichea disachem vachop:  Mhunn’nneo 10-12

 Sukrar, June 7  ULOUPACHE VELL 

Juanv 6:63 (KJV)
Atmo ki Jiv dita, mas kiteakuch up-
karona. Tumkam hanv uloilam tim 
utram Atmo ani Jivit.

Uloitana vatavoronnant signal tumi 
dhaddtat ani tim utram foll diunk pau-
tat. Tumchi jib fokot utram soddna 
punn jivit ani moronn vo ies ani haar 
hanchi rochnna soddtta. Tumchi jib 
fokot tonddanto muscle nhoi punn 
tumchem noxib nirmann korpi. Tumi 
aiz asat thoim asat, tumchi jib je toren 
vapurli toxi, boreak vo vaittak. Jednam 
tumi mhunntat, ‘’sogllem avgodd.’’ 
tednam tem utor vochun tumchi vatt 
polleta, tumche vixim sogllech khub 
avgodd zatolem hachi khatri korta.

Jezun sanglem ki Tannem uloilelim 
utram fokot utram nhoi tor Atmo ani 

jivit. Aiz savn hoikari(positive) utram uloun tumchea svotache uloupache 
vell suru korat. Ies, bholaiki ani udhorgot(dudh ani mhonv) hem sogllem 
tumchem. Tumi uloitat tem tumche poristithen tharauchem nhoi. Bogor, 
tumchea tonddak tumkam zai ti poristthi nirmann korunk diunchi. 

PROVADIPONNACHI GHOXNNA
Xitab-huxar boroupiachê lekhnnê sarki suddsuddit zalea jib 
mhoji. Adim fuddench tharailolem noxib ani samrajya mhoje 
thaun ietat. Ies, xanti ani un’noti sogllem mhojem. Amen.

FUDDLO OBHEAS
Job 22:28

365 DIS BIBLE VACHPACHO CHALLENGE
Aichea disachem vachop:  Mhunn’nneo 13-15

   Sonvar, June 8 PURAI PACKAGE 

Izaias 12:3 (KJV)
Mhonnttôch taronnachê zhorintlem 
sontosan tumi udok kaddtoleat.

Vimanant bostana, tumchi ticket fokot 
eke suvater thaun tumkam zai te su-
vater vochpache ieradariche poixe 
nhoi. Ak’khea provasak ti ek purai 
package. Tantunt tumchem jevonn, 
soglle torechi mozot, manoranjan, 
sukh-soi ani suvidha hem sogllem asta. 
Hem dakhoita ki jednam tumche tick-
et-iche poixe farik kele tednam khore-
ponnim purai package-i pasot tumi 
farik kelem. He package-int sogllem 
aslem, kainch chuklolem vo unnem na. 
Taronnachi gozal ieta tednam-i tox-
ench. Ti ek purai package ji ieta sogllea 
borea vostumnim jeo amkam zai jivita 
pasot rapture zaum porian.

Izaias provadean taronnache ‘’zhorintlem’’ udok kaddunk sanglam. 
Bible ‘zhor’ mhunn’na punn ‘zhoreo’ oxem mhunnta, hacho orth 
poixeanchi, bholaikechi, bud’dhichi ani soglleachi ek zhor asa. Bible 
vachtana, tumchea jivitantlea dor eka vattarak ani drixttikonak vell ani 
tumcho otmik iotn eke sarkoch vanttun diuncho. Tumchea jivitant ka-
inch unnem asunk favona. Aiz, Devachem bhurgem mhunn, tumchea 
hok’kar ubhim ravat ani jem tumchem tea sogllecher tumcho davo ko-
rat, Jezuchea nanvan.

PROVADIPONNACHI GHOXNNA
Bholaiki, ies, udhorgot ani podvi hem sogllem mhojem ani mho-
jea familichem. Khoinchech bore vostuchem unneponn am-
kam aschenam, Jezuchea nanvan. Amen.

FUDDLO OBHEAS
2 Pedru 1:3

365 DIS BIBLE VACHPACHO CHALLENGE
Aichea disachem vachop:  Mhunn’nneo 16-18

 Aitar, June 9   OTMIK FREQUENCY 

Joel 4:10 (KJV)
Tumche nangor môddun torvari korat, 
ani tumcheô koitiô môddun bhale ko-
rat. Osoktan oxem mhonnchem: ‘Hanv 
boro ghôtt asam

Ami uloitat tim utram avazachi lharam 
ani frequency(tharailolea vellar portun 
portun zal’lea ghoddnukencho ankd-
do) nirmann kortat jim ek tor mellea 
otmeank vo devdutank nemnnuke-
cher vhortat. Dor eka otmik ostitvak 
haalchal korpa khatir utrantlean sod-
dlolem avazachem lhar zai. Tumi dor 
disa uloitat tim utram devdutank vo 
mhellea otmeank hangam thoim vo-
chunk otmeachea xetrant mahamarg 
ani roste toiar kortat. Hea utram vorvim 
zalelea lharam ani frequency-ntlean 
otmeantleo xokteo bhonvtat. Jednam 
tumi tumchea pastor-a kodden ‘’utor’’ 

sodhtat, tednam khorem mhunnlear tumchea jivitant boreo vostu had-
dpachi frequency tumi sodhtat. 

Israelachea zuza poilim Joel provadean ek spoxtt manddnni dili. Tannem 
zahir kelem, ‘’Oskotan mhunnchem, hanv bollvont’’ (Joel 3:10). Him 
utram zuzachea vellar tanchem boll zatelem. Aiz tumi bollvont, girest 
ani iesvont oxem tumchea tonddan zahir korum ieta. Tim utram tumche 
jinnent ies haddunk ek frequency. Tumche kuddint kitem-i bhogta vo 
bankantlem khatem kitem-i sangta tori fokot mhunn, ‘’Hanv bollvont, 
girest ani besanvamnim bhorlolom.’’

PROVADIPONNACHI GHOXNNA
Hanv xoktivont, bollixtt ani iesvont. Hea sonvsarantlea sogllea 
bondhon-a voir hanv jietam, Jezuchea nanvan. Amen.

FUDDLO OBHEAS
Hebrevank 13:5-6

365 DIS BIBLE VACHPACHO CHALLENGE
Aichea disachem vachop:  Mhunn’nneo 19-21

  Somar, June 10 OTMEANT UNCHAI

Romkarank 10:17 (KJV)
Mhonnttôch Kristacho sondêx kanar 
poddcho; ani to kanar-poddun, bha-
varth utpon zauncho.

Otmik xetrant(realm) tumi melloil’lea 
gineanak lagon, tumi unchlea pan-
vddear pautat. Kaim zannkare vor-
vim amkam bhavarth vo otmik tak-
hot mellta, hem amchi voll dakhoita. 
Oxem dista ki Deva vixim jem tumkam 
khobor asa tem tumkam asa tea bha-
varta itlench. Oskot bhavarth ho Krista 
vixim aslolea unnea dorjeachem gin-
ean-acho porinnam. Tumche mukhar 
dispi soglle porvot halounk Devachem 
utor muscle toiar korta.

Devachea utrachem posonn gheiat 
ani tumche otmik muscle vaddoiat. 
Tumcho Bible tumchea Povitr Atmea-

chi vyayamxalla(gym): tumkam otmik orixtt korunk sogllem thoimsor 
asa. Tumche bhonvtim astoleank thottak korpi vichitr code(kurvo) tum-
kam somzotoleo. Utor ekttaim kor; kurpen ani Jezu Kristache vollkhen 
vaddat.  

PROVADIPONNACHI GHOXNNA
Devachi vollokh mhoje bhitor vaddot asa. Mhojeo vatto uz-
vaddan ani mhoimen bhorleat. Mhoji soglli sompot’thi Jezu-
chea nanvan hanv tabeant ghetam. Amen.

FUDDLO OBHEAS
Hebrevank 10:23

365 DIS BIBLE VACHPACHO CHALLENGE
Aichea disachem vachop:  Mhunn’nneo 22-24

 Mungllar, June 11      DEVAK VHODD KOROP 

Stotr 69:30 (KJV)
Gaion korun Devachem Nanv voir kad-
dtolom, dhin’vasnnechea gitamnim 
Taka vakhanntolom.

Jednam tumi Devak vhodd kortat, ta-
cho orth tumi tumchea proxnank ani 
poristithink tumcho Dev kitlo podvedar 
tem sangtat. Tumchea proxnachem 
vornnon korun Devak sangon mag-
nnem korop mhunnlear kainch nhoi 
punn eke vattenchi bhasabas, zuim 
Dev fokot tumcheo duk’khi aikota. 
Devak vhodd korop vo Taka mhoima 
divop mhunnlear, ami tea proxna kod-
den portun vochun amchea Deva 
vixim sangop. Heach vellar, tumche 
mud’dhe zannam aslolo Dev tumche 
thaim asa, punn tumchea mud’dhe-
ank tumchea Devachi zannvikai na.

Aiz ho khell ami bodoltat. Tuje kuddint riglole piddek sang ki tuzo Dev 
ek pekounnar. Tea goribichea otmeak sang tumcho Dev soglleo vostu 
tumkam dita ani tumcho Dev tumkam dhullintlean ubarun raza vangd-
da jeunk unch suvatamnim bosounk takotvont asa oxem tujea monan-
tle te nixaxiponnak sangat. Devachi vhoddvikai korun ani dor ek poris-
tithik Tachea vhoddponnacho prochar korun tumchea jivitantlea dor 
eka proxnachea bollgeak fuddo korchem ani gottoichem(to freeze).

PROVADIPONNACHI GHOXNNA
Mhozo Dev sorvsrextt ani podvedar; to svotachea ximam bhitor 
boslolo asa. To voibhovan bhorlolo, ani sogllem aplea hatant To 
dhorta. Amen

FUDDLO OBHEAS
Dhormdutancho Itihas 16:25 

365 DIS BIBLE VACHPACHO CHALLENGE
Aichea disachem vachop:  1 Raza 5-6, 2 Itihas 2-3

      Budhvar, June 12 SANTTOUN URONA

Dusri Somurt 1:6 (KJV)
Ami Sinai Dongrar asleanv tedna, Sor-
vesporan amchea Devan amkam 
mhollem, “Tumi hea dongrar chodd 
kall sarlo.

Santtoil’lem udok sogllea torechea ji-
vak ani rogak upzopachi suvat zuim 
sompeponnim te choddtat ani vad-
dtat. Dev santtoun dovorpacho dves 
korta karonn tantuntlean dusvas, nosai 
ani zuz nirmann zata. Choddxe dves 
korpi iesvont monis nhoi punn sant-
toil’lea jivitache zuim koslich haalchal 
na. Iesvont monxam haalchalint veost 
astat ani tankam dusreanchea karo-
barant dolle ghalpak vell mellona.

Bible mhunntta ami voibhovantlean 
voibhovant vetat, mhunnge am-
chea bhavartachi chal cholti-bhonv-

ti. Ami santtoun urnant. Fattlea satolleant ami pollel’lim ochoriam aiz 
ani faleam polleunk melltolim tache tullen kainch nhoi. Protiek pautti 
ami mhoimechea panvddeanim bodoltat. Hanvem hem khud onn-
bhovlam. Stadium bhorun ani soglle torechim vismitam kelea uprant, 
mhozo bapui, Pastor Chris, hannem mhaka sanglem, ‘’Tunvem pol-
loil’lem sogllem bhurgeancho khell.’’ Wow! Mhunnlear tache poros 
vhoddli mhoima ievchi asa; tumkam-i toxench lagu zata. Hem bhok-
ti-pustok vachtanam, heach vellar vorti mhoima tumche sorim ieta!

PROVADIPONNACHI GHOXNNA
Hanv voibhovantlean voibhovant vetam. Mhojem jivit 
choltem-bhonvtem ani dor disa ekdom novim ochoriam ani 
govaikeo hanv polletolom, Jezuchea nanvan. Amen.

FUDDLO OBHEAS
2 Korintkarank 3:18

 365 DIS BIBLE VACHPACHO CHALLENGE
Aichea disachem vachop:  1 Raza 7, 2 Itihas 4

  Brestar, June 13 PURAVO TOIAR KORPI 

1 Timotak 4:15 (KJV)
Kallji gheun he kaide pallit rav, ani tuzo 
vikas sogllea lokak uktim dixtti poddto-
lo.

Jezu, aplea kallar, aplea aikopeank 
sangunk vhodd promannant ghelo ki 
zori Tacho sondex manun te gheunche 
nant, tannim tea ochoriamcher tori  
visvas dovorcho. Ochoriam mhunnge 
kitem? Ami je mantat tache purave te. 
Xubhvortoman fokot utramnich nhoi 
tor podvechea prodorxonant asam. 
Jednam podvechem prodorxon zata, 
tednam khorelo puravo melltta. 

Bible aichea vollint uktem korta ki ami 
Devachea nem-kaideancher niall ke-
lear tem thoinch sompchenam, punn 
amcho faido soglleank distolo. Tumi 
ekttech astanam Deva lagim uloitole, 

punn Tachem prokttikoronn(manifestation) soglleam hujir disun ietelem. 
Zoxem tumi hem utor vachtat ani tacher niall kortat toxem tumcho 
otmo kosli tori zopoi marta ji tujea bholaikent, vepar-dhondeant, xikx-
onnant and tujea jivitachea dor eka vattarant prokott zata. Tumi pu-
rave toiar korpi Kristanv. Tumi mantat tacho puravo aiz tumkam distolo; 
dudh-a ani mhonva udexim tumchem jivit ghodd zatelem ani ghottaien 
bhortolem! 

PROVADIPONNACHI GHOXNNA
Hanv puravo toiar korpi Kristanv. Mhojea jivitant Devachi mho-
ima prokott zata ti polleunk hanv lamb jivit jietolom. Halleluiah.

FUDDLO OBHEAS
1 Korintkarank 4:20

365 DIS BIBLE VACHPACHO CHALLENGE
Aichea disachem vachop:  1 Raza 8, 2 Itihas 5

 Sukrar, June 14 ONITICHI PARIBHAXA 

Hebrevank 6:10 (KJV)
Dev onit korina. Tachea Nanvacho 
man rakhun tumi môg dakhoila to, 
bhoktank tumi adar dila ani ozun tumi 
adar diit asat to, hem sogllem tumi ke-
lam tem Tachean visrunk zaina.

Voir dil’li amche vollint onitichi mullavi 
paribhaxa dilea, ji ghoddie zaiteank  
aikunk naka. Tori legit, tumchea nen-
narponnak fuddo kelearuch tumkam 
adar melltta. Bible mhunntta Dev visor-
pak ‘’oniti’’ nhoi, mhunnlear To visor-
lo zalear To ‘’oniti’’ zatolo. He somurti 
pormonnem, ‘’oniti’ monis zaun asa zo 
apleak kel’lem kitem-i borem visorta to. 
Hache vixim don vatto nant.

Ek bhav vo bhoinn asa zanni tumkam 
adhim mozot kel’li, ek ministry zuim 
tumkam posonn ani adhar mell’lo, vo 

zaum ieta ek tumchea khala aslolo zannem tumkam adhar dil’lo. Aiz 
vell kaddun tanchi tokhnnai korat. Fon korat, message korat vo tum-
chi tokhnnai dakhounk dusri vatt sodhun kaddat. Konnachi-i tokhnnai 
korunk ek doiall utor legit puro. Tumchea jivitant her lokamnim kel’lim 
borim kamam visornastanam nitiman zaunk vichun kaddat. 

PROVADIPONNACHI GHOXNNA
Mhaka Devachem promannikponn asam ani mhaka borem 
kel’leank hanv visorcho nam. Mhoje noxibachea mozot korn-
narank man diunk ani tanchi tokhnnai korunk hi mhoji sonskru-
tai kortam, Jezuchea nanvan. Amen

FUDDLO OBHEAS
Efezkarank 5:20

365 DIS BIBLE VACHPACHO CHALLENGE
Aichea disachem vachop:  2 Itihas 6-7, Stotr 136

 Sonvar, June 15         SORGINCHI LOKGONNTI 

Luk 18:1 (KJV)
Sodanch magnnem korchi go roz ani 
jiv sôddcho nhoi mhonn Jezun xisank 
hi vopar sangli:

Lokgonnti hi lokachea sonkechi 
odhikareamnim  mezlolo ankddo vo 
survey oxem mantat. Choddxe des 
vegvegllea prokarcho data(mahiti) 
melloupa khatir vellavellar apli lokgon-
nti kortat. Loksonkechi bandhavoll, ien-
navoll(income), adi. vixim  samanya 
mahiti mellounk hem desank adhar 
korta. Toxench sorginchi lokgonnti asa, 
zache vixim zaite zann nennar asat ani 
aiz amchi voll tache vixim kitem tori uk-
tem korta.

‘’Monxanim sodanch magnnem korchi 
goroz.’’

Sadhea utramnim sanglear, he somurti pormonnem Devacho monis 
tuka mhunnunk tum magnneacho monis asunk zai. Fokot monxakod-
denuch magnnem korunk zata. Je Devak magnnem orponn korinant 
tankam Tachea loksonkecho bhag mhunn manunk zaina. Tumchea 
prarthonam udexim, otmik xetrantlea monxachea register-ant tum-
chem nanv ieta. Magnneantlean tumche sovem ekchar korunk 
Devachi itsa. Tumi magnnem korinant zalear, tumi fokot prithumecher 
ietole-vetole ek ostitv. Magnnem tumchea jivitachi pod’dhot korat, ani 
tumi Devachea mezpant distole.

PROVADIPONNACHI GHOXNNA
Hanv magnnem kortolom ani jiv soddcho na. Mhojim prartho-
nam dor disa dhupa sarkim voir vetelim. Deva kodden mhozo 
ekchar mhaka sogllem, ani rapture zaum porian hanv mag-
nnem korit rautolom. Amen.

FUDDLO OBHEAS
1 Tesalonikarank 5:16

365 DIS BIBLE VACHPACHO CHALLENGE
Aichea disachem vachop:  Stotram 134, 146-150

    Aitar, June 16 VAPRUNK TOIAR ZAL’LEM         
UTPADON

2 Korintkarank 5:17 (KJV)
Mhonnttôch, konn-ui Kristachea ekvot-
tant asat tôr, tim êk novi rochnna; 
pornnem tem gelem, atam sogllench 
novem!

Zaite Kristanv azunui Krist amche pa-
sot melo, amch pasot taka vollvollailo 
ani khursar khillailo osle pornne som-
zonnent attkon asat. Kristachi kudd 
hea pornnea somzukent koxi rigleli asa 
hem durdoivachem. Khorem mhun-
nlear Jezu Kristachea mornnachem 
karonn amich oxem manunk somurtint 
boroil’le pormonnem nhoi. Ami Krista-
chea mornnache karonn nhoi punn Ta-
chea punorjivontponnache porinnam. 
Jezuk piddapidd diunk ani khursar kh-
illaunk ami diunk na; tea soglleamcho 
porinnam koxe ami udeleat.

Amchi voll sangta ki konnui Kristachea ekvottant aslear, tim ek novi 
rochnna. ‘Novem’ hem utor Grik bhaxent kainós, tacho orth mhunllear 
poilim kednanch ostitvant naslelem. Tumi atam tumkam Kristak moronn 
haddlelea lokam modhem mezunk zaina karonn tumi ek ekdom novi 
zat. Tumchea fattlea patkank vo doxink kosloch sombondh naslolo 
novi rochnna osle zannvikaien cholat. Tumi ek novem ani vaprunk toiar 
aslelem utpadon. Hea Dudhachea ani Mhonvachea vorsantlean veta-
na novi survat ani noveo sondhi apnnauncheo.

PROVADIPONNACHI GHOXNNA
Jezu Kristachea ekvottant hanv ek novi rochnna ani mhoje vix-
im sogllem novem zalam. Mhojeant patok, goribi, vo napas 
zaupachi koslich nixanni na, Jezuchea nanvan. Amen.

FUDDLO OBHEAS
Romkarank 8:6

365 DIS BIBLE VACHPACHO CHALLENGE
Aichea disachem vachop:  1 Raza 9, 2 Itihas 8

 Somar, June 17   POROMPORA UMTTAUN           
UDDOI

Mark 6:5 (KJV)
Ani thõi koslench vismit korunk Taka 
mon zaina zalem, ani thoddeanch vait-
takarancher mat hat dovrun Tannem 
tankam borim kelim.

Porompora mhunnlear eke pillgen-
tlean dusre pillgent vheleleo somzuti 
ani chali-riti. Ho ghottoil’lo(frozen) ies. 
Lok borea vo vaitt poromporanim gun-
thlole asat ani te kitem zaunk pautat 
tem hachoch porinnam. Bible amkam 
sangta ki Jezu aplea mai-desant ghe-
lo tednam koslench bollixtt vismit ko-
runk xoklo na. Monant dovrat Bible-ant 
‘’tannem korunk na’’ oxem sanglelem 
na, punn Tachean ‘’korunk zalem na’’ 
mhunnlear Tannem proitn kelo ani fail 
zalo. Kuddi soimban To Dev also tori 
poromporek lagon kaim vostu Tachean 
korunk zaleo nant. Aplea purvil’lean-

chea xikovnnea vorvim tannim Devachem utor nirfoll kelem. 

Aiz ek novo dis. Sogllea prokarchea negative poromporancher add 
vochpacho ho vell.  Dev sangta tea soglleacher dubhavachi savlli nas-
tanam visvas dovrat. To zori mhunntta poixe ietat, khatren te ietat. Jed-
nam sonvsar tumi umkech piraie meren jietole oxem tharaita, tednam 
tumchea pillgent Devachea poromporecho novo nomunno toiar korat, 
ani Sorvesporachem boreponn zahir korunk tumi lamb jivit jietoleat hem 
sonvsarak kollum-di.

PROVADIPONNACHI GHOXNNA
Mhoje vonxavollint soglle torecheo negative porompora aiz 
moddon poddleat. Vortem tem mhoje sovem zaupa khatir hanv 
Devacher visvas dovortam, Jezuchea nanvan. Amen.
 
FUDDLO OBHEAS
Mark 7:13

365 DIS BIBLE VACHPACHO CHALLENGE
Aichea disachem vachop:  Mhunn’nneo 25-26

    Mungllar, June 18   KOLPONAXOKTI

Utpoti 13:15 (KJV)
Tuka dixtti poddta to ak’kho dês Hanv 
tuka ani tujê sonstik sasnnak ditolom
 

Sorvesporan Abraham-ak bhov 
kholaiechem kitem tori sanglem, ‘’tuka 
dista titlem tuka mellunk xokta.’’ Bha-
vartant ek drixttichem totv asta. Tum-
chean polleunk zata zalear, tumchean 
mellounk zata. Abrahamak tannem 
kolpona kel’li titlem taka divchem 
aslem. Sobhavikponnan sangchem 
zalear Abrahamak ghoddie donxem 
kilometer poros fuddem pollounk kottin 
aslem. Dekhun, Dev taka kolponechea 
xetrant(realm) apoitalo. Uprant Abra-
ham prtithumecher chodd korun sogl-
leach zageancho dhoni zalo, mhunn-
lear taka polleunk sangtanam to fokot 
aplea kuddiche dolle vaprinaslo, bo-
gor otmeache dolle vapurtalo.

Tumchi poristithi vo tumchea bhonvtonnim distole kosleai unneponnak 
lagon bondhi zaum nakat. Soimbhache nodre pelean polleiat, ani tum-
kam dixtti poddtta titlem-i tumchean khatren tabeant gheunk zata hem 
zanna zaiat. Dusman tumche bhonvtim blinders ghalunk sodta zait, zaka 
lagun tumkam arthik mondhi(recession), duens vo goribi hanche bhair 
polleunk mellchem na, punn hem utor tumche dolle ugddun tache po-
ros fuddem polleunk dita.

PROVADIPONNACHI GHOXNNA
Amchea Somia Jezu Kristache kurpen hanv thambunk xoknam. 
Kurpe vorvim mhoje kuddi pelean hanv polletam, Jezuchea 
nanvan. Amen.
 
FUDDLO OBHEAS
2 Korintkarank 4:18

365 DIS BIBLE VACHPACHO CHALLENGE
Aichea disachem vachop:  Mhunn’nneo 27-29

    Budhvar, June 19 SHORTCUT NAKAT!

Galasiekarank 4:19 (KJV)
Mhojea supurlea bhurgeamnô, tum-
chê sovem Kristacho akar purto zai-sôr 
hanv tumkam zolm diunk novean bal-
lonterache vollvolle bhôgtam.

Sonvsarachea xikxonnik sonsthanim 
module vo vorg fail zalear fuddlea 
panvddear vochunk mellna. Ut’tom 
vidhyarthi toiar korche pasot, xikxon-
nik adharsh-ancher niontronn dovorpi 
hi pod’dhot. Devachea vishv-vidhya-
layant vorgam chukounk mellonant. 
Umkea panvddear pavo meren soglle 
module-ant pass zavchem poddta. 
Tacho orth, podh mello sor porot po-
rot teach vorgam-nim xikchem pod-
dtolem. Tumkam avoddtat tea Deva-
chea senapotink polletana, ugddas 
dovrat te oxench voir amkam dorxon 
zal’le nant, punn te tea panvddear 

pavomeren sogllea torechea vorgantlean ghele.

Paulu tumcheant Krista puraiponnan toiar zaupa vixim uloita. Hache 
vhelean kolltta ki kaim Kristanv asat, zankam Jezuchi purai kudd nas-
tanam fokot ekuch kana asunk ieta. Krist tumche sovem purto zai sor, 
panvlam panvlamnim utra vorvim vaddat. Tumi vaddot vetana, tun-
vem axelole soglle porinnam ghoddonk lagtole. Ek otmik orixtt zaum sor 
eka vellar ek pavl ani ek panvddo vaddpak vell kaddat.

PROVADIPONNACHI GHOXNNA
Devachea utrantlean panvlam panvlamnim vaddunk hanv vi-
chun kaddttam. Mhozo otmo oddtta ani toiar asa Devachea 
utrachi zompoi marunk. Hanv voibhovantlean voibhovant vad-
dot asam, Jezuchea nanvan. Amen.

FUDDLO OBHEAS
2 Pedru 3:18

365 DIS BIBLE VACHPACHO CHALLENGE
Aichea disachem vachop:  Upodexok 1-6

     Brestar, June 20 XEVOTTACHO  KHELL

Matev 25:23 (KJV)
Tachea dhonian taka mhollem: ‘Xabas, 
borea ani visvaxi chakra! Thoddeach 
vostumnim apunn visvaxi mhonn tun-
vem dakhoileim dekhun, hanv oglleô 
vostu tuka patietolom. Ie ani tujea dho-
niachea sukhant vantto ghe.’

Jednam ami sorgar pautole tednam 
Dev tumkam tumche khatir kel’lea 
milagream vixim vicharcho na. Tox-
ench Tache kurpen ani doiallponnan 
tumkam kitlo faido zalo hache vixim 
To tumkam vicharcho na. Na, Tannem 
dil’le kurpen ani Kristanvponnan tumi 
kitem kelem tem To tumkam vichartolo. 
Dhortorecher astanach tumi hea son-
vsarak kitle faideache zaleat hacho 
Taka chodd husko asa. Xevottacho 
khell mhunnlear tumi sorgar pautokoch 
Dhonia mukhar kitem dovortele? ‘’Xa-

bas, borea ani visvaxi chakra!’’ oxem To mhunntolo kai? Vo dor disa 
magnneacho vinonti korun roddpi oslo konn taka distolo kai?

Tumche familik, sangateank, ani bhonvtonnchea soglleank uzvadd 
haddunk hea vellacho faido kadd. Devachem utor sangun vo igorjent 
konnakui protsahon diun ek otmo salvar kor. Tumi hanga eka karonna 
khatir asat, dekhun xevottacher lokx dovrunk visorchem nhoi. Ho son-
vsar soddun vetana, Dhonia mukhar dovrunk tumche thaim kitem tori 
asunk zai, he toren tum boro ani visvaxi chakor mhunn zahir zatolem.

PROVADIPONNACHI GHOXNNA
Hanv zolmolam ani toiar asam mhojea Dhoniachi seva korunk. 
Otmeanchi seva mhoje udexim zateli. Jezuchea nanvan hanv 
sondhanacho sevok.

FUDDLO OBHEAS
Filipkarank 3:14

365 DIS BIBLE VACHPACHO CHALLENGE
Aichea disachem vachop:  Upodexok 7-12

Sukrar, June 21 UTRACHO RAS

2 Korintkarank 4:9 (KJV)
Piddapidd bhôgtanv, punn Dev am-
kam kednanch sanddina: amkam 
khala uddoitat, punn amcho jiv kad-
dunk pavonant;

Devachim bhurgim mhunn amkam ie-
upi sogllea torechea vo prokarchea 
piddapiddancho ul’lekh Paulun kela. 
Punn soglleant borem tannem mhun-
nlem tem asam ki amcho nas zaina 
vo ami kobar zainant. Sonvsar amkam 
damun dovorta tednam amkam kite-
ache keleat hem tankam kollunk zai. 
Amcho zolm otmeacho ani amchem 
jevonn Devachem utor. Utor amchea 
vonxachi rochnnuk. Ambeachem foll 
pill’lear, bhair sorta tem ambeacho ros. 
Her khoincheai follamkui toxench.

Hea jivitachea avhananim tumkam 
pill’lear, tumcheantlean jem bhair sorunk zai tem mhunnlear ‘’utracho 
ros’’ karonn amkam  Devachea utrantlean keleant. Tumi Tachea utrant 
kholaien ruzleant mhunnun tumkam vo tumchea kuttumbak kainch ha-
lounk xoknam. Tumi Krist, hea mozbut khoddpar ubhe asat ani khoin-
choch hunvar vo piddapidd tumkam halounchi na, Jezuchea nanvan. 

PROVADIPONNACHI GHOXNNA
Devachem utor sodanch mhojem jevonn-khann zal’lean hanv 
Devachea utran toiar zalam. Mhoje bhitor utor asam mhunn 
hanv halcho-dholcho na. Amen.

FUDDLO OBHEAS
Matev 4:4

365 DIS BIBLE VACHPACHO CHALLENGE
Aichea disachem vachop: 1 Raza 10-11, 2 Itihas 9

 Sonvar, June 22 ONTORUNK (sompunk)
NA MHUNNAT

Matev 5:16 (KJV)
Têch porim tumcheô boreô kornniô 
polleun sorgar astea tumchea Bapak 
mon’xamnim vakhannchê khatir, tum-
cho uzvadd tanchê mukhar porzol-
lum-di.

 
Utpadonanchi gozal ieta tednam, 
expiry date astat jeo tarik tharaitat 
jednam kitem-i atam khaupak vo va-
purpak mellna. Kosle tori validity cho 
xevott tho. Vell vo vatavoronnak lagun 
kiteachoi onth zaunk xokta. Tum ek mo-
nis mhunn, osleo xokteo asat zankam 
tum somplolo zai. Hakach lagun am-
che kodden Devache monis, ministry, 
vepar-dhonde vo samrajya asat je 
ekdam khub bollixtt aslele, punn atam 
sogllem itihas zalam. Hea sonvsaracher 
raj korpi xoktinim tankam vinaxi zaunk 
dobhav ghatlo. 

Bible mhunntta tum hea sonvsaracho uzvadd. Jezu Krist porot iesor uz-
vadd ghalit raunk hi tumchi duty. Tumcho uzvadd itlo porzollcho ani 
kednach mondh zaucho nhoi. Vinaxi zaunk na mhunnat! Hea utra ani 
magnnea vorvim tumi Deva kodden uloitana, tumche vixim sogllem 
portun jivall zata. Tumche vixim sogllem kallache porixen ubhem ur-
tolem, ani Jezuchea nanvan tumi kednanch sompche nant.
 

PROVADIPONNACHI GHOXNNA
Hanv vhoir thaun zolmolam. Devachi urza(energy) mhojea ot-
meant, jivant ani kuddint asa. Hanv zollot rautolom ani kednach 
sompchonam, Jezuchea nanvan. Amen. 

FUDDLO OBHEAS
1 Timotak 4:14

365 DIS BIBLE VACHPACHO CHALLENGE
Aichea disachem vachop: Mhunn’nneo 30-31

Aitar, June 23       UNCHAIE KHATIR IEVZONN

Galasiekarank 2:2 (KJV)
Devan mhaka oxem kollit kelem 
dekhun hanv thoim gelom; ani videx-
iam modem hanv porgôttit ailam tem 
Xubhvortoman hanvem fuddariam 
mukhar khasgi boskent ghalem; kiteak 
mhollear mhozo atancho ani adlo vavr 
nirfôll zal’lo mhaka naka aslo.

Apostl Paulu amkam he vollint ies mel-
lounk ek gutt sangta. Tannem mhunn-
lem, ‘’Devan mhaka oxem kollit kelem 
dekhun hanv thoim gelom.’’ Dev 
kitem-i  ugttem korta tednam dolle 
ugoddttat vo odik barkaien sangchem 
mhunnlear, dolleam velim konvllam 
sokol poddtat. Ies zaun asa ek foll tum-
kam mell’lolea prokasnnechem(rev-
elation). Paulu unchaier vochunk ek 
spoxtt ievzonn bhitor haddtta: to pro-
kasnne udexim ‘’voir ghelo,’’ amkam 

kolloun dita ki utrachi somzonni tumchea jivitachi unchai tharaita.

Tumche poixe, bholaiki, ani vepar-dhondo he sogllem tumkam 
mell’lolea prokasnnek zoddlolem asa. Prokasnni mellovop hi unchaie 
khatir ievzonn. Utra fattlean voch ani ek govaiki gheun tumi porot ietole. 
Zoxem tumi Devachea utrant kholaien vetat, toxem aiz savn legit, pro-
kasnnecho uzvadd tumche thaim iet asa ani unchai nischintponnan 
ieta. Voilea panvddear vochunk utor tumcho adarsh. Utrak tumkanch 
tumi bhettoiat, Bible taka chodd khatrechem bhakitachem utor mhun-
ntta, ani tumchem jivit toxench kednanch urchem na. 

PROVADIPONNACHI GHOXNNA
Devachem utor mhojea unchaiecho adarsh. Vorteponn ani iesa 
pasot mhaka kuxin kaddla, Jezuchea nanvan. Amen.

FUDDLO OBHEAS
Mhunn’nneo 4:20-23

365 DIS BIBLE VACHPACHO CHALLENGE
365 DIS BIBLE VACHPACHO CHALLENGE

   Somar, June 24 TUM JEM POLLETA TACHE       
POROS CHODD 

Fuddari 6:12 (KJV)
Tedna Sorvesporacho dut taka dixtti 
poddlo; tannem mhollem: ‘Sorvespor 
tujê sovem asa, bollixtt zhuzarea!

Tumi svotak vollkotat tache poros Dev 
tumkam chodd vollkota. Tumche poros 
Taka  tumchea boreponnachi chodd 
khobor asa. Bible sangta ki Gideon Filis-
tin-a koddlean lipun also, je dor pautti 
Israel lokank luttunk ani tanchi pika-
voll vorunk ietale. Gideon lipun ravop 
hem bhirant ani bhizuddponnachem 
spoxtt lokxonn aslelem, punn Gideonak 
apleavixim kitem dista vo svotak koxem 
polleta te pormonnem Devan taka ulo 
marunk na. Tache bodla, Gideon konn 
to Dev zann aslo ani te bhaxen Devan 
taka ulo kelo: ‘’ek bollixtt zhuzari.’’

Gideon vichar korunk laglo astolo, Dev 
mhaka bollixtt koso mhunnunk ieta, tori legit hanv mhojea xotru kod-
dlean lipun asam? Tacho zobab mhullear jednam Dev tumkam polle-
ta tednam To tumkam dista tache poros fuddem polleta. Tum svotak 
ek udetolem nokhetr vo fokot pott borpacho iotn korpi konnui oxem 
mhunn lekhunk xoktat, punn Dev tumkam tumchea desachea odchon-
neacho upai mhunn polleta. Deva pormonnem, tum ek orixtt. Tor, tum-
chem vatavoronn, fattli zannkari, vo xikonnik stithi, hem sogllem  tumi 
konn to tharaunk zainam. Tumi tabeant gheunk  zolmoleat, Jezuchea 
nanvan. 

 

PROVADIPONNACHI GHOXNNA
Hanv ek bollixtt zhuzpi dadlo/bail. Mhaka xokti voir thaun ieta 
ani sonvsarak azunui mhoje koddlean kitem tori vhoddlem ani 
bollixtt bhair sorta teim polleunchem asa, Jezuchea nanvan. 
Amen.

FUDDLO OBHEAS
1 Pedru 2:9

365 DIS BIBLE VACHPACHO CHALLENGE
Aichea disachem vachop: 2 Itihas 10-12

 Mungllar, June 25 TUMCHEA UTRANCHER        
DORZO 

Mhunn’nneo 18:21 (KJV)
Tum kitem uloitai tachê velean tuka jivit 
vô moronn favo zata, Mhonnttôch tujea 
utrancho porinnam tunvem mandun 
gheunk zai.
 

Utram uchartanam tim fokot tond-
dantlean bhair soron vareant vistar-
tat oxem nhoi mhunn ugddas dovrat. 
Tumi uloitat tea utrank tumchea jivitak 
boreak vo vaittak akar diunk tankh 
asa. Dekhun tumi  uloitat tea utrank 
sodanche poros chodd mol diat. Tujea 
tonddantlean bhair sorpi utrancho dor-
zo tharai. Hacho tumchea feelings-am 
kodden kainch sombhondh na. Hem 
sogllem tumchea utramnim tumchea 
jivitachea margacho nokso toiar 
korop, hache vixim asam. Tumkam zai 
tem sogllem dudh ani mhonv tumchea 
jibechea bollant asam.

Aiz jivit, xanti ani udhorgot ulounk vinchun kadat. Tumchim bhavnam vo 
sod’dheachi stithi tumchi bhas bodlunk diunchi nhoi. Jednam poristithi 
boreo vo titleo boreo nant tednam kitem-i zaum, positive(hoikari) tem 
uloi. Tumchem noxib tumkam jem folladik zatolem tem uloupachi vatt 
polleta. Tumchea fuddarachea margacho nokso toiar korunk tumchi 
jib hem ek hatiar. Tumchea disant uzvaddak hukum di ani zahir kor, ani 
khoreanich tem utor ghoddon ieta tem tumkam disun ietolem.

PROVADIPONNACHI GHOXNNA
Hanv mhojea jivitachea dor eka vattarant udhorgotik hukum 
ghaltam ani ti zahir kortam. Jezuchea nanvan hanv dudhachem 
ani mhonvachem jivit jietolom. Amen. 

FUDDLO OBHEAS
Matev 12: 36-37

365 DIS BIBLE VACHPACHO CHALLENGE
Aichea disachem vachop: 1 Raza 15, 2 Itihas 13-16

       Budhvar, June 26    MOG SOBHAVANTLEAN

Romkarank 5:5 (KJV)
Ho bhorvanso amkam fottoina, kiteak, 
amkam dil’lea Povitr Atmea udexim, 
Devan amchea kallzamnim Aplo môg 
ôtla.

Mog korcho, ho ulo amkam je novea 
korarache Kristanv asat tankam adh-
nea nhoi. Ami nemam ani adhnea por-
monnem kam korinant. Mog ho amcho 
sobhav. Tumkam ani mhaka, amchem 
utor voir dil’le vollint melltta, ‘’Devan 
amchea kallzamnim Aplo môg ôtla.’’ 
Ami adnea pormonnem nhoi punn 
soimbha udexim mog kortat. Amchim 
kallzam mogan revddaileant. Ami Je-
zuchea mogan bhizleant; taka lagun 
amkam mog korpachi adhnea diunchi 
goroz na. Svas gheupa itlech soimbik 
ritin tem amche kodden zata.

Tumchea kuttumbacho ani ixttancho mog korunk ani tanche sovem 
sondhanachi seva korunk vinchun kaddat. Dusmankaiek vo kallzant 
rag dovrunk suvat na. Jezu Krist porot ieta, ani khellank ani sonkoxttank 
vell na. sogllea gozalimnim ani sogllea vellar mog korat; amchea Somia 
Jezu Kristachea mogan kalliz revddail’lea monxacho toch sobhav.

PROVADIPONNACHI GHOXNNA
Hanv mog kortam, adhnean nhoi tor sobhavan. Aiz ani dor disa, 
mhojea bhonvtim soglleancho mog korunk ani xantin cholunk 
hanv vinchun kaddttam. Kallzantlo rag ani dusmankaientlean 
hanv mekllo zatam. Jezuchea nanvan.

FUDDLO OBHEAS
1Juanv 4:8; Juanv 3:16

365 DIS BIBLE VACHPACHO CHALLENGE
Aichea disachem vachop: 1 Raza 16, 2 Itihas 17

Budhvar, June 27 KRIST MHOJEM STHAN

Dhormdutancho Itihas 17:28 (KJV)
Kiteak  ‘Tachê sovem ami jietanv, 
bhonvtanv ani asanv’. Oxench tum-
chê-modlea kãi koviamnim sangun  
dovorlam: ‘Ami sogllim khoreponnim 
Tachim bhurgim  .’

Vonttik apttolear tumi zokhmi zatoleat 
ani taka lagun haddam pasun mod-
dunk xoktat. Punn bulldozerant boslear 
soglleo vontti kosllun ani sopatt korun 
tantuntlean mukhar vetele. Bulldozer-
ant bhitor aslear tumchi mhenot add-
aunk  itli khor addkoll na hem tumkam 
khobor asa. Bible amkam sangta ki 
Jezu sovem ami jietanv, bhonvtanv ani 
asanv. Hacher amkam kolltta ki Jezu 
fokot ek monis nhoi punn ek sthan. Jezu 
amchem sthan, ani ami Tachea pori-
avoronna bhitor bhonvtat.

Khoincheai bulldozer-a poros vhoddlo, hache bhitor tumi asat. Tumkam 
kainch addaunk xoknam. Tumchem kamkaz konnacheanuch nakarunk 
zaina karann tumi soglleant vhoddlea bollgea bhitor asat. Tumche vix-
imchea sogllea gozalink  ek sullsullit vatt melltta hem khatrichem, karonn 
tumi Somia Jezu Kristachea, srextt poriavoronnant asat, Tache bhitor as-
tanam, tumkam konnuch  hat lavunk ani tumcher zoit vorunk zaina.

PROVADIPONNACHI GHOXNNA
Krist mhojem sthan. Jezu Krista sovem hanv jietam, bhonvtam 
ani asam. Hanv bhov vortea odhikara bhitor aslelean mhaka 
addaunk zaina. Amen.

FUDDLO OBHEAS
2 Korintkarank 5:17

365 DIS BIBLE VACHPACHO CHALLENGE
Aichea disachem vachop: 1 Raza 17-19

 Sukrar, June 28  KHORELO ILLUMINATI

Stotr 119:130 (KJV)
Ugddapem zaun Tujem utor uz-
vadd ghalta, ani sadhea kallzachea 
mon’xank somzonni mellta.

Sadharonn monxam poros apleak 
chodd zannkari asa oslo davo kortolea 
monxancho ek gupit somaz asa, zaka 
illuminati mhunntat. Khore illumina-
ti konn? Illumination, hea utrantlean 
hem nanv upzolam,  mhunnge uz-
vadd-haddpi. Bible mhunntta, Deva-
chea utracho proves uzvadd haddtta, 
ani Devan khud amkam sanglam ki 
amcho uzvadd porzollunk diat. Tacho 
orth ami te khorele uzvadd- haddpi. 
Hea sonvsarant ami uzvadd!

Amche bogor, jim khoro uzvadd, son-
vsar kainch nhoi. Ami khorele illuminati, 
hea sonvsarant uzvadd haddpi. Jed-

nam sonvsarak bhorvonso na, tednam ami Jezu Kristachea gineanan 
bhorvonso ani bhavarth haddtanv. Aiz, Devachea utra vorvim tumcho 
uzvadd vaddtta, ani tumchea kuttumbache soglle zobab tumche bhi-
tor melltole. Tumche bhitor asa to sonvsarant asa tache poros vorto. 
Vochat ani Devachi mhoima dakhoiat. Tumi Devache khore rupkar, Je-
zuchea nanvan!

PROVADIPONNACHI GHOXNNA
Khorelo uzvadd-haddpi hanv. Voir thaun mhaka podvi melltta 
ani mhoje bhonvtonnim sogllea vostunk uzvadd asa. Mhojeo 
vatto Jezuchea nanvan zogzogtat. Amen. 

FUDDLO OBHEAS
Matev 5:14

365 DIS BIBLE VACHPACHO CHALLENGE
Aichea disachem vachop: 1 Raza 20-21

    Sonvar, June 29 MONXACHE ZANNVAIE          
POROS CHODD 

1 Korintkarank 3:19 (KJV)
Karonn Deva mukhar hea sonvsara-
chi zannvai ek pixeponn, kiteak Povitr 
Pustokar oxem boroil’lem asa: “To zan-
narank tanchêch naddbudhi vôrvim 
dhôrta.’’

Onnbhov, ginean ani sarkem parkipa-
cho gunn mhunnlear zannvai. Monxak 
kitli zannvai asa hem tharaunk son-
vsarak aple khaxele nem asat. Kitle 
poixe asat, kitlem xikxonn asam vo ji-
vitant vegvegllea mollar kitlo probhav 
asa, hanche vorvim tachem mezop 
zata. Moniskullachea xetra pelean 
aslele unchle zannvaie vixim aichi voll 
amkam ugddapem korta. Jitle hea 
graha(planet)-cher soglle ovishkar ami 
polletat, tori tanche poros bhov srextt 
zannvai asa mhunn mantat.

Apostl Paulu mhunntta, hea sonvsarachi zannvai ek pixeponn. Hea 
sonvsarache vevosthecher visvas dovorpachi vo tacher patiepachi 
goroz na karonn tantunt sodanch unneponnam astat. Fokot Deva bhi-
tor porom zannvai attapleli asa. Aple zannvaien, Tannem prithumechi 
buniadh tharaili ani sogllench suvater aspachi adnea dili. Aiz magnnem 
kortana ani Tachem utor nialltana, tich zannvai tumchea otmeant rigta. 
Tumi srextt zannvaien vaur kortoleat, ani hi zannvai kednanch fail zaina. 
Jezuchea nanvan.

PROVADIPONNACHI GHOXNNA
Mhaka asa ti zannvai voir thaun ieta. Mhoje bhitor asa To son-
vsarant asa tache poros vorto. Jezuche nanvan, mhojea vaura-
chea follancher besanv asam. Amen.

FUDDLO OBHEAS
Jakob 1:5

365 DIS BIBLE VACHPACHO CHALLENGE
Aichea disachem vachop: 1 Raza 22, 2 Ithihas 18

  Aitar, June 30   SOGLLEM LOKX

Juanv 18:37 (KJV)
Pilatan Taka mhollem: “Mhonnttôch, 
raza tum?” Jezun zobab dilo: “Hanv 
Raza mhonn tunvench sangleim. 
Heach pasot Hanv zolmolam, heach 
pasot sonvsarant ailam: sotak govai di-
unk. Jim konn sot manun gheunk toiar 
asat, tim Mhozo tallo aikotat.”

Ies melloupachem mull-totv mhunn-
lear Focus. Heach minittant tumi kite-
ak svas ghetat hem kolltoch tumchem 
lokx chodd mhotvachea gozalinch-
er veta. Jezun Pilatak zobab dilo, ‘’ 
Heach pasot Hanv zolmolam: sotak 
govai diunk.’’ To hea sonvsarant kiteak 
ailo tem Taka khobor aslem ani sumar 
tin vorsam aplea kamacher To sogllem 
lokx dovrun aslo. Taka lagun, Tachea 
probhava vixim aiz legit uloitat.

Jivitant jem mhotvachem tem vichun kaddat. Rajeak faideak poddte-
lea vostucher tumchem lokx dovrat. Nirfoll utram ulounk, sonkoxttank 
ani kallzant rag dovrunk atam suvat na. Poili flight suttche adhim (mhun-
nlear rapture, vo bhoktank kupancher uklun vhorop) amchea Somia 
Jezuchi Bori Khobor gheun dhanvpacho vell ho. Tumcho vell xannepon-
nan vaprat: sogllem lokx dovrat! Tumchi famil, ministry ani vaur dhondho 
tumchi vatt polletat. Tumkam ani rajeak faideak poddtelea vostuncher 
sogllench lokx dovorcho vell ho. 

PROVADIPONNACHI GHOXNNA
Jezu Kristachi bori khobor zahir korunk hanv zolmolam. Zaite 
zann mhoje vorvim uzvadd polletole. Rapture zaum porian 
mhozo focus Kristacher asa, Jezuchea nanvan. Amen. 

FUDDLO OBHEAS
Jakob 1:8

365 DIS BIBLE VACHPACHO CHALLENGE
Aichea disachem vachop: 2 Ithihas 19-23

